
 «Урысей Федерацэм и цIыхухэм я со-
циально-экономикэ зэпIэзэрытыны-
гъэр, езыхэр хъумэнымрэ ехьэлIа Iуэ ху-
хэр къызэгъэпэщыным теухуауэ» Уры-
сей Федерацэм и Президентым 2022 
гъэм гъатхэпэм и 16-м къыдигъэкIа Указ 
№121-м ипкъ иткIэ, дзэ Iуэху хэхам и ве-
теранхэр, абы хэтхэр жылагъуэ гъа-
щIэм, IэщIагъэхэм хэзэгъэжын, я Iэза-
гъэм хагъэхъуэнымкIэ, унафэщI Iэна-
тIэхэм я зэфIэкIхэр къыщагъэлъэ-
гъуэнымкIэ Iэмалхэр яIэн папщIэ унафэ 
сощI:

1. 2025 гъэм щIэдзэн дзэ Iуэху хэхам и 
ветеранхэр, абы хэтхэр социальнэ Iуэ ху-
хэм хэзэгъэжыным, я IэщIагъэкIэ зе-
гъэужьыным, я зэфIэкIхэр къулыкъу зэ-
мылIэужьыгъуэхэм къыщагъэлъэгъуэ-
ным хуэгъэпса «Къэбэрдей-Балъкъэр 
Республикэм и лIыхъужьхэр» республи-
кэ программэр (адэкIэ - республикэ 
программэщ), гъэзэщIэныр.

2. «Къэбэрдей-Балъкъэр Республи-
кэм и лIыхъужьхэр» республикэ прог-
рам мэр гъэзэщIэным елэжьыну жыла-
гъуэ совет къызэгъэпэщын.

3. «Къэбэрдей-Балъкъэр Республи-
кэм и лIыхъужьхэр» республикэ програ-

ммэр гъэзэщIэным елэжьыну жылагъуэ 
советым хэтхэр къэщтэн.

4. Къэбэрдей-Балъкъэр Республикэм 
и Iэтащхьэм и Администрацэмрэ 
 «Iуащхьэмахуэ» корпоративнэ универ-
ситет» IэщIагъэмкIэ щIэныгъэ гуэдзэ 
щрат, зи лэжьыгъэр фейдэ къегъэ-
щIыным пымыщIа IуэхущIапIэмрэ рес-
публикэ программэм зыхуэгъэхьэ зы-
рынымрэ абы къыщыгъэлъэгъуахэр 
гъэ зэщIэнымкIэ жэуап яхьу гъэувын.

5. Къэбэрдей-Балъкъэр Республикэм 
и Iэтащхьэм и Администрацэм къалэн 
щыщIын:

а) республикэ программэм теухуа по-
ложенэр къэщтэныр къызэригъэпэщы-
ну;

б) республикэ программэм зыхуэ-
гъэхьэзырынымрэ ар гъэзэщIэнымрэ 
елэжьыну къызэгъэпэщакIуэ комитет 
иубзыхуу абы хэтхэр къищтэну;

в) республикэ программэр гъэзэ щIэ-
ным хуэунэтIа Iуэхухэр егъэкIуэкIыныр 
къызэригъэпэщыну.

6. Къэбэрдей-Балъкъэр Республикэм 
къызэригъэпэщыну и пщэ илъхьэн:

а) Къэбэрдей-Балъкъэр Республикэм 
и гъэзэщIакIуэ властым и органхэр,    

абы и унафэм щIэт IуэхущIапIэхэр рес-
публикэ программэм къыщыгъэлъэ-
гъуахэр гъэзэщIэным хэтыныр;

б) республикэ программэр гъэзэ щIэ-
ным текIуэдэну мылъкур хухихыныр, ап-
хуэдэуи яубзыхуахэр зэфIэгъэкIыным 
хуэунэтIа зыхуэфащэ Iуэхухэр иригъэ-
кIуэкIыныр.

7. Дзэ Iуэху хэхам хэтхэм защIэгъэ-
къуэным хуэгъэпса «Хэкум и хъу-
макIуэхэр» Къэрал фондым Къэбэрдей-
Балъкъэр Республикэм щиIэ къуда-
мэм, муниципальнэ зэгухьэныгъэхэм я 
щIыпIэ администрацэхэм чэнджэщ 
етын дзэ Iуэху хэхам и ветеранхэр, абы 
хэтхэр республикэ программэр зэрагъэ-
защIэм, абы пыщIа хабзэхэм щыгъуазэ 
ящIыну.

8. Мы Указым къару егъуэт ар офи-
циальнэу къыщытрадза махуэм ще-
гъэжьауэ.

Къэбэрдей-Балъкъэр Республикэм
и Iэтащхьэ

КIУЭКIУЭ Казбек
Налшык къалэ
2025 гъэм щIышылэм и 28-м
№4-УГ

КъБР-м и Iэтащхьэ 
КIуэкIуэ Казбек Iэ щIидзащ 
«Къэбэрдей-Балъкъэр Рес-
публикэм и лIыхъужьхэр» 
программэщIэр зэраутIып-
щым теухуа унафэм. ЩIы-
шылэм и 29-м Iэтащхьэм 
иригъэкIуэкIащ ар зыгъэ-
зэщIэну жылагъуэ советым 
хэтхэм я япэ зэIущIэр. Абы 
хыхьащ къэрал къулы-
къущIэхэр, щIыпIэ самоуп-
равленэм и лэжьакIуэхэр,     
дзэм, хабзэхъумэ органхэм, 
цIыхубэ зэгухьэныгъэхэм 
щыщ хэр. 

ЗЭIУЩIЭР къыщызэIуихым, 
КIуэкIуэ Казбек жиIащ: 

- Илъэс блэкIам и гъатхэ-
пэм ди Президент Путин Вла-
димир и унафэкIэ «ЛIы-
хъужьхэм я зэман» програм-
мэр гъуэгу техьауэ щытащ, 
дзэ Iуэху хэхам хэтахэр къэ-
рал, муниципальнэ къулы-
къущIапIэхэмрэ къэралым 
еп ха IуэхущIапIэхэмрэ щылэ-
жьэным хуэгъэхьэзырыным 
хуэунэтIауэ. Программэр «Се-
неж» управленэмкIэ лъэща-
пIэмрэ РАНХиГС-мрэ я нэIэ 
щIэтщ. Абы хэтын папщIэ, 
 гъатхэ кIуам цIыху мин 44-м 
лъэIу тхылъхэр ятри, япэ гъэ 
еджэгъуэм цIыху 83-рэ хиу-
быдауэ щытащ. «ЛIыхъужь-
хэм я зэман» программэм и 
япэ еджэгъуэр къэзыуха 
цIыху 18-р жэуаплыныгъэ зы-
пылъ IэнатIэхэм ягъэува кIэщ. 

Зи гугъу тщIы программэм 
и къыкIэлъыкIуэ Iыхьэр 2024 
гъэм и щэкIуэгъуэм яутIып-
щащ. Абы хагъэхьэнухэр 
 къыхахын папщIэ, цIыху мин 
20-м зрагъэтхат, лъэIу тхылъ 
езыгъэхьахэм я бжыгъэр 

цIыху мин 65-м нэсырт. Ди 
щIыпIэм щыщ щIалэгъуалэ 
куэди хиубыдащ абы. 

УФ-м и Президентым ды-
гъэ гъазэм и 14-м екIуэкIа 
«Урысей зэкъуэт» урысейпсо 
по литикэ партым и съездым 
къы щыхилъхьащ «ЛIыхъужь-
хэм я зэман» программэр 
щIы налъэ щхьэхуэхэми ща-
гъэлэжьэну. А унафэр дгъэ-
защIэкIэрэ, дзэ Iуэху хэхам 
хэтахэр цIыхубэ, IэщIагъэлI 
гъащIэм къыхэтшэн, абыхэм 
я унафэ зехьэкIэ Iэзагъым 
зедгъэужьын мурадкIэ, ды-
гъуасэ Iэ щIэздзащ «Къэ-
бэрдей-Балъкъэр Республи-
кэм и лIыхъужьхэр» програм-
мэр 2025 гъэм къызэрызэIут-
хым теухуа унафэм. 

Программэр гъэзэщIа хъу-
нымкIэ жэуап яхьынущ Къэ-
бэрдей-Балъкъэр Республи-
кэм и Iэтащхьэм и Адми-
нистра цэмрэ «Iуащхьэмахуэ» 
корпоративнэ университе-
тымрэ. Iэтащхьэм и Админи-
страцэм и унафэкIэ IуэхущIа-
пIэм и нэхъыжь Къуэдзокъуэ 
Мухьэмэд Мартын и къуэм 
программэр гъэзэщIэнымкIэ 
комитет къызэригъэпэща-
кIэщ. Абы и лэжьыгъэр ди со-
ветым щыдубзыхунущ икIи 
игъэзащIэ псомкIи дызэры-
дэ Iэпыкъун унафэхэр къы-
щытщтэнущ. Советым ха-
гъэхьа псори къыхузоджэ 
жыджэру Iуэхум фыхэтыну. 

Ди хэкуэгъу щIалэхэм дзэ 
Iуэху хэхам щыIэу, ди Хэкур 
пщIэрэ щIыхьрэ къытхуахьу 
къахъумэ. Абыхэм тлъэкI 
къэдмыгъанэу защIэдгъэ-
къуэн хуейщ, къэкIуэну дахэ 
диIэн папщIэ, ди щIэблэм я 
хьэтыркIэ. Дэ ди къалэнщ 

абыхэм я къулыкъур нагъэ-
сыху дадэIэпыкъуну. 

Ди республикэм щыду-
тIыпщ мы программэм и 
 фIыгъэкIэ дзэ Iуэху хэхам 
 хэтхэмрэ ветеранхэмрэ ма-
мыр гъащIэм я къулыкъум 
щы пащэфынущ, Iэмалы щIэ-
хэр яIэу зыщаузэщIыфынущ. 
ЩIэныгъэщIэ къозыт мы про-
граммэм къэрал, муни ци-
паль нэ IуэхущIапIэхэм къу-
лыкъу зэрыщызэрахьэнум 
щы хуа гъэхьэзырынущ ахэр, 
псэу кIэм и лъэныкъуэ псоми 
 гъуэгу щагъуэтыфын хуэдэу. 
Къыхэзгъэщыну сыхуейщ мы 
жэрдэмыр ди къэралыр зы-
хъумэхэм лъэныкъуэ псом- 
кIи зэрызыщIагъакъуэм и зы 
Iы хьэу зэрыщытыр. Дэ шэч 
 къытетхьэркъым ди къэра-
лым и зыужьыныгъэмрэ 
ефIэ   кIуэныгъэмрэ ар хэлъ-
хьэныгъэфI зэрахуэхъунум». 

ЩIэныгъэ программэр зэ-
ры  зэхэт Iыхьэхэм, абы ухы-
хьэн папщIэ узыпхыкIыпхъэ 
къэпщытэныгъэхэм, «Къэбэр-
дей-Балъкъэр Республикэм и 
лIыхъужьхэр» программэм 
узэрыхэтам къуитыну Iэмал-
хэм тепсэлъыхьащ жылагъуэ 
советым жэуап зыхь и секре-
тарь, КъБР-м и Iэтащхьэм и 
чэнджэщэгъу Миронов Нико-
лай. «Iуащхьэмахуэ» корпо-
ратив  университетым и уна-
фэщI Айбазовэ Тамарэ щIэ-
ныгъэ программэр зэрызэхэт 
щIыкIэм тепсэлъыхьащ. «Хэ-
кум и хъумакIуэхэр» фон- 
дым и унафэщI Дадэ Му-     
Iэед программэм хиубыда-
хэм, дзэ Iуэху хэхам хэтхэмрэ 
абы и ветеранхэмрэ щаIу-
щIэну зэхуэсхэр районхэм 
щрагъэкIуэкIыну зэраму-

радым и гугъу ищIащ. 
ЗэIущIэм хэтахэм я Iуэху 

еплъыкIэхэр утыку кърахьащ. 
КIуэкIуэ Казбек программэм 
IэщIагъэ щрат курыт еджа-
пIэхэри ирашэлIэну, нэхъ 
пасэу екIуэкIа зауэ Iуэхухэм 
хэтахэри хэбгъэхьэ зэрыхъу-
нум егупсысыпхъэу, дзэ Iуэху 
хэхам хэтхэм «Къэбэрдей- 
Балъкъэр Республикэм и лIы-
хъужьхэр» программэм къа-
рит Iэмалхэм ятеухуауэ хъы-
бар ирагъэщIэну фIэигъуэу 
жиIащ. 

- Дзэ Iуэху хэхам хэт куэдым 
телефонкIэ сазэрыпыщIам, 
щIэх-щIэхыу дызэрызэпса-
лъэм къыхэкIыу, къэрал 
прог раммэм, Президентым 
ейм лэжьэн щIидза нэужь, 
щIалэ куэд къэпсэлъащ си 
деж: «Дэри дыхэт хъуну? Да-
пхуэдэу ар зэрекIуэкIы-      
нур?» - жаIэу. «Фыхэтын         
хуейщ!» - яжесIащ. Езыхэм: 
«Унэм щыдиIамэ, дэ езым 
дыдейуэ, абы дыхэтынт, ди 
деж дыщылажьэу икIи 
дыщып сэууэ». Куэд поплъэ 
мыбы. Аращи, зэрыхъукIэ 
программэм зегъэубгъун        
хуейщ. Нэхъыщхьэр - Те кIуэ-
ныгъэр къэсу, ахэр нэхъ 
псынщIэу къэ кIуэ жынырщ. 
Лэ жьыгъэшхуэ къыт пэ-
щылъщ, дэтхэнэ зы лIы-
хъужьми набдзэгубдзап лъэу 
и Iуэху зыIутыр  зэд гъэщIэн 
хуейщ, - жиIащ КIуэ кIуэ       
Казбек. - Шэч къы тес-
хьэркъым Хэкум и хъума -     
кIу эм и илъэсым, Те-
кIуэныгъэр илъэс 80 щрикъу 
гъэм зи гугъу тщIы програм-
мэр мыхьэнэшхуэ зиIэ хэлъ-
хьэныгъэфI зэрыхуэхъу-       
нум. 

КъБР-м и Парламентым хъыбар фегъащIэ республикэм щыIэ 
егъэджэныгъэ, щIэныгъэ, жылагъуэ зэгухьэныгъэхэм хэт щIа-
лэгъуалэм папщIэ «Си хабзэубзыху жэрдэм» зэхьэзэхуэр 
зэрыригъажьэмкIэ. 

АБЫ хэтыну гупыж зыщIхэм я лэжьыгъэр 2025 гъэм гъатхэпэм  
и 3 пщIондэ ирагъэхь хъунущ къызэгъэпэщакIуэ комитетым. 

Зэхьэзэхуэр зэрекIуэкIынум теухуауэ нэхъыбэ къэфщIэну фы-
хуеймэ, фыпсалъэ мы телефонымкIэ: 40-45-26, апхуэдэуи  КъБР-м 
и Парламентым и официальнэ сайтым (parlament.kbr.ru) 
къыщыфщIэнущ.

Лэжьыгъэр евгъэхь мы хэщIапIэм: Налшык къ., Лениным и цIэр 
зезыхьэ уэрам, 55, КъБР-м и Парламентым и унэм, пэш №107-м.

КъБР-м и Парламентым и пресс-IуэхущIапIэ.

КъБР-м и Парламентым и 
гъатхэ лэжьэгъуэр Урысей 
Федерацэмрэ Къэбэрдей-
Балъкъэрымрэ я къэрал 
гимнхэмкIэ къызэIуахащ. 
ЗэIущIэр иригъэкIуэкIащ 
республикэм и хабзэубзыху 
IуэхущIапIэм и УнафэщI 
Егоровэ Татьянэ. 

ЗЭIУЩIЭМ щыхэплъащ 
«КъБР-м бгы-лыжэ туризмэм 
зыщегъэужьыным теухуауэ» 
КъБР-м и Законым и Iыхьэ 3 
- 5-хэм, «КъБР-м и туризм 
Iуэ хум ехьэлIауэ» КъБР-м и 
Законым и Iыхьэ 4 - 5-хэм зэ-
хъуэкIыныгъэхэр хэлъхьэным 
и IуэхукIэ» КъБР-м и законым 
и проектыр, «КIэрыхубжьэ-
рыхухэм теухуауэ» КъБР-м и 
Законым и проектыр, «Къэ-
бэрдей-Балъкъэрым и авто-
мобиль гъуэгухэмрэ абыхэм 
ехьэлIа лэжьыгъэхэмрэ» 

«Къэбэрдей-Балъкъэр Республикэм и
лIыхъужьхэр» программэр гъуэгу техьакIэщ

«Къэбэрдей-Балъкъэр Республикэм и лIыхъужьхэр» республикэ программэр гъэзэщIэным и IуэхукIэ

Къэбэрдей-Балъкъэр Республикэм и Iэтащхьэм и Указ

 КъБР-м и Законым и 8-нэ 
Iыхьэм зэхъуэкIыныгъэхэр 
хэлъ хьэ ным ехьэлIауэ», 
 «КъБР-м балигъ ныбжьым 
нэмысахэм якIэлъып лъы-
нымрэ пIы нымрэ къы зэ ры-
щызэрагъэ пэ щыр» КъБР-м и 
Законым и 5-нэ Iыхьэмрэ 
«Къэбэрдей-Балъ къэр Рес-
публикэм и муниципальнэ 
щIыналъэхэмрэ къалэ ок-
ругхэмрэ балигъ ныб жьым 
нэмысахэм якIэ лъып лъы-
нымрэ пIы нымрэ ехьэ лIауэ 
къэралым пщэ рылъ ящи-
щIым теухуауэ» КъБР-м и За-
конымрэ зэ хъуэкIыныгъэ 
хэлъ хьэн»  КъБР-м и законым 
и проектыр. Иужьрейм и 
гугъу щищIым, КъБР-м егъэ-
джэныгъэмрэ щIэныгъэмкIэ 
и министр Езауэ Анзор жи-
Iащ  къагъэлъагъуэ зэхъуэ-
кIыныгъэхэр зытещIыхьар 
лэжьыгъэр зэрыра гъэфIэ-

кIуэ  нымрэ адэ-анэм я нэIэм 
щIэмыту къэнахэм я Iуэхухэр 
къызэ зыгъэпэщхэм я пщэ-
рылъхэм зрагъэубгъунымрэ 
зэрыарар.

Депутатхэр арэзы техъуащ 
«Щэнхабзэм и IуэхукIэ» 
 КъБР-м и Законым зэхъуэ-
кIыныгъэхэр хэлъ хьэ ным теу-
хуауэ» КъБР-м законым и 
проектми. КъБР-м и Парла-
ментым ЩэнхабзэмкIэ, жы-
лагъуэм зегъэу жьы нымрэ 
хъы барегъащIэ политикэм-
кIэ и комитетым и унафэщI 
Текуев Амырбий жиIащ 
дэфтэрыр «Урысей Федера-
цэм и щэнхабзэ лъабжьэхэр» 
УФ-м и Законым техуэу 
зэрызэрагъэзэхуэжыр. Ап-
хуэдэу законопроектым 
дыщIагъу ныкъуэдыкъуэхэр 
щэнхабзэ Iуэхухэм, гупжьей-
хэм зэрыхашэну Iэмалы-
щIэхэр къэрал къулыкъущIа-

пIэхэм пщэрылъ зэрыща-
щIынур. Зи гугъу ящI феде-
ральнэ законым щIыналъэ 
унафэщIхэр хуит ещI нарко-
тикхэр зрахьэлIэну къыхуе-
зыджэ Iуэ хухэм кIэлъыплъы-
ну, ап хуэ дэхэр къызэпауды-
ну. 

Егоровэ Татьянэ жиIащ 
 КъБР-м и Парламентым и 
лэжьэгъуэм щыщIидзэкIэ ха-
бзэубзыху IуэхущIапIэм хэ-
мыт политикэ партхэм я лIы-
кIуэхэр я Iуэху еплъыкIэ къа-
гъэлъэгъуэну къызэрыра-
гъэблагъэр. Апхуэдэу япэ 
зэ IущIэм зыкърагъэхьэлIат 
«Урысей цIыхубэпсо зэ-
гухьэныгъэ» политикэ пар-
тым и щIыналъэ жылагъуэ 
зэгухьэныгъэм и унафэщI 
КIыщ Мэхьмуд, «Жылагъуэ 
платформэ» политикэ пар-
тым и щIыналъэ къудамэм и 
лIыкIуэ Шакъ Хьэзрэталий, 
«Хэку» урысейпсо политикэ 
партым и щIыналъэ къуда-
мэм къэпщытэныгъэмкIэ и 
комиссэм и унафэщI Уэрыш 
Атмир, «Урысей Федерацэм 
и Къэзакъ парт» политикэ 
партым и щIыналъэ къуда-
мэм и унафэщI Усачёв Сер-
гей сымэ.  Ахэр зытеп сэ л ъы-
хьын хуейр Къэбэрдей- 
Балъкъэрым щэнхабзэр 
щыхъу мэ нымрэ абы зы ще-
гъэу жьы нымрэт. И Iуэху еп- 
л ъыкIэр къыщигъэлъагъуэм, 
КIыщ Мэхьмуд гулъытэ 
зыхуэ щIыпхъэхэм къытеу-
выIащ. Абы жиIащ лъэпкъ 
зэмы лIэужьыгъуэ куэд щызэ-
дэпсэу республикэм и щэн-
хабзэ къулейр хъумэнымрэ 
зегъэужьынымрэ республи-
кэми къэралми я къалэн нэ-
хъыщхьэхэм зэращыщыр, 
абы къыхэкIыуи щэнхабзэ 
жэрдэмхэм хухах ахъшэр нэ-
хъыбэ щIыныр, район къэс 
щэнхабзэ центрхэр къы-
щызэIухыныр, хэзыгъэгъуазэ 
дерсхэр егъэ кIуэ кIыныр, 
 щэ н хабзэ мыхьэнэ зиIэ зы-
гъэпсэхупIэхэм зып лъы хьа-
кIуэхэр яшэу зэт рауб лэ ныр 
зэ рыфIэкъабы лыр.

БАГЪЭТЫР Луизэ.

«Си хабзэубзыху жэрдэм»

Къэ бэрдей-Ба лъкъэр 
Республикэм и Жылагъуэ 
палатэм и еханэ зэхыхьэ-
гъуэм хэтхэм КъБР-м и Iэ-
тащхьэ КIуэкIуэ Казбек               
яхуэзащ. ЗэIущIэм щытеп- 
сэ лъыхьащ иужьрей             
илъэсищым ирагъэкIуэкIа 
лэ   жьыгъэм, адэкIэ къа-
пэщытхэм.

ГРАЖДАН жылагъуэм и 
щIыналъэ институтым и лэ-
жьыгъэ нэхъыщхьэм теп сэ-
лъыхьащ КъБР-м и Жыла-
гъуэ палатэм и унафэщI 
Берд Хьэзрэталий. Я нэIэ 
щIэт Iуэхухэр зэрекIуэкIым и 
гугъу ящIащ Жылагъуэ пала-
тэм и тхьэмадэм и къуэдзэ 
Федченкэ Людмилэ, пала-
тэм и комиссэм социальнэ 
политикэмкIэ, узыншагъэр 
хъумэнымкIэ, физическэ 
щэн хабзэмрэ спортымкIэ и 
унафэщI Шинкаревэ На-
талье, палатэм и комис-    
сэм щэнхабзэмкIэ, псэкуп- 
сэ щIэи  ныр хъумэнымкIэ, 
хъыбарегъащIэ IэнатIэхэмкIэ 
и унафэщI Мэзукъэбз Ас-
лъэн, Шэрэдж щIыналъэм и 
жылагъуэ палатэм и тхьэ-
мадэ Чеченов Георгий сымэ.

Республикэм и Жылагъуэ 
палатэр и IуэхущIафэр къы-
зэрызэгъэпэщакIэ, зэIухауэ 
зэрыщытымкIэ къэралым 
 нэхъыфIу къыщалъытаи         
10-м ящыщщ. 2024 гъэм абы 
Урысейм и президент хэ-
хыныгъэхэр щекIуэкIым жы-
лагъуэ кIэлъыплъыныгъэхэр 

Я пщэрылъхэм зрагъэубгъу

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ Жылагъуэ  кIэлъыплъыныгъэр къызэрагъэпэщ

къызэгъэпэщынымкIэ лэ-
жьыгъэшхуэ зэфIигъэкIащ. 
Жылагъуэ кIэлъыплъакIуэу 
900-м нэблагъэ - егъэджа-
кIуэхэр, гъэсакIуэхэр, сту-
дент хэр, хьэры чэ ты щIэ хэр, 
пенсионерхэр, волонтерхэр - 
республикэм хэхыныгъэхэр 
хабзэм тету зэрырагъэкIуэ-
кIым кIэлъыплъу щыIащ хэ-
хыпIэ щIыпIэхэм. Нэгъабэ и 
бжьыхьэм КъБР-м и Жы-
лагъуэ палатэм ди Прези-
дент Путин Владимир къыб-
гъэдэкI ФIыщIэ тхыгъэ къы-
Iэ рыхьащ.

Жылагъуэ палатэм и къа-

лэн нэхъыщхьэу къонэж 
лъэпкъ проектхэмрэ къэрал 
программэхэмрэ зэрагъэза-
щIэр, урысей псэкупсэ-
гъэсэныгъэ лъапIэныгъэ нэ-
хъыщхьэхэр хъумэныр жы-
лагъуэ кIэлъыплъыныгъэм 
щIи гъэтыныр.

ЗэIущIэм  щытеп сэ лъы-
хьащ Хэку зауэшхуэм и 
къэхъугъэ хэмрэ и лIыхъужь-
хэмрэ я тхыдэ фэеплъыр 
хъу мэным, худэчых зиIэ цIы-
хухэр хущ хъуэкIэ къызэгъэ-
пэщыным, экологие шына-
гъуэншагъэм, псэупIэ-ком-
мунальнэ хозяйствэм, рес-

публикэм и жылагъуэхэр 
зэ  Iузэпэщ щIыным, бюджет 
IуэхущIапIэхэр ухуэ ным, зы-
хуей хуэзэу зэгъэ пэ щы жы-
ным, нэгъуэщIхэми теухуа 
Iуэ хухэм.

- Республикэм и граждан 
жы лагъуэм, Къэбэр-
дей-Балъкъэрым къыпэщыт 
жылагъуэ-политикэ къалэн-
хэр зэфIэхынымкIэ щыIэ, 
мылъкум темылажьэ Iуэху-
щIапIэхэм зегъэужьыным 
хуэунэтIауэ зэгъусэу едгъэ-
кIуэкI Iуэхум адэкIи къы пыт-
щэнущ, - жиIащ КIуэкIуэ 
 Казбек.

Хабзэр  убзэ  зыфIэщIым
хуэпщIэнум  и  ныкъуэр  къегъанэ.

Лъэпкъ Iущыгъэ:

Зыгъэхьэзырар
ЩХЬЭЩЭМЫЩI  Изэщ.

Дызэкъуэту

Дунейм
щыхъыбархэр

«АвтоВАЗ»-м
нэхъри  зеужь

УФ-м и Президент Путин 
Владимир лэжьыгъэ Iуэху-
кIэ Самарэ областым щы-
Iащ. Къэрал УнафэщIым зы-
щигъэгъуэзащ Тольятти дэт 
«АвтоВАЗ» заводым и лэ-
жьыгъэм. 

2024 гъэм заводым къыщIи-
гъэкI автомобилхэм я бжы-
гъэр процент 40-кIэ хэхъуащ - 
мин 525,5-рэ щызэпкъралъ-
хьащ. Иужьрей илъэси 10-м 
ехъулIэныгъэ хъарзынэхэр 
зыIэрагъэхьащ. 

Президентыр «АвтоВАЗ» за-
водым щылажьэ гупым епсэ-

лъащ, и гугъу ящIащ Урысейм 
и автомобиль къалащхьэу 
 къалъытэм зэрызрагъэужьы-
нум, щIыналъэм и гъуэгухэр 
зэрызэрагъэпэщыжынум, 
еджа пIэхэр зэраухуэнум, нэ-
гъуэщIхэми.

«Заводым хъарзынэу зыво-
гъэужь. Псоми жаIэрт «Авто-
ВАЗ»-р хэкIуэдэжыну, ауэ ар 
къэхъуакъым. IэнатIэм и Iуэ-
хур тэмэму зэтеублащ, къы-
щIэвгъэкI машинэхэм я бжы-
гъэм хохъуэ, я фIагъри нэ-
хъыфI хъуурэ йокIуэкI, лэ-
жьакIуэшхуэу фызэрыщытыр 
нэрылъагъущ, - жиIащ Путин 
Владимир заводым и IэщIа-
гъэлIхэм щепсалъэм. - Ди жа-
гъуэгъухэм я IуэхущIапIэхэр 
зэхуащIыжу щыщIэпхъуэжым 
я гугъащ лэжьыгъэр къызэ-
теувыIэну, езыхэр хэмытмэ, 
псори зэтещэщэжыну. Зэры-
гугъам хуэдэу къыщIидза-
къым. Фи зэфIэкIым, лэжьы-

гъэм хувиIэ бгъэдыхьэкIэм, 
фызыпэрыт IуэхумкIэ, фи 
щхьэкIэ фиIэ фIэщхъуныгъэм 
и фIыгъэкIэ псори къыдэ-
хъулIащ».

 
ПэкIухэр  зэхашэ

ФРГ-м щекIуэкI экономикэ 
политикэр ягу иримыхьу 
къэралым и цIыхухэм зы-
къаIэтащ. ТАСС-м и коррес-
пондентым къызэритымкIэ, 
Берлин и Бранденбург куэб-
жэм деж пэкIур щызэхэзы-
шахэм къагъэув Германием 
и экономикэм зэхъуэкIы-
ныгъэхэр халъхьэну. Ахэр 
 хуейщ ФРГ-м и правите-
льствэм цIыхухэм я псэукIэм 
гулъытэ тэмэм хурагъэщIы-
ну икIи къыхураджэ я эко-
номикэр зэрыт щытыкIэ 
 гу гъум къишынымкIэ Iэмал-
хэр къагъуэтыну.

АПХУЭДЭУ пэкIум хэтхэм 
къэрал унафэщIхэр къыхура-
джэ хьэрычэт Iуэхухэр ще-
гъэкIуэкIыным утезыгъэгу-
шхуэ щIыпIэу нэхъапэм Гер-
маниер зэрыщытам хуагъэ-
кIуэжыным и хэкIыпIэхэр 
къагъуэтыну. Уэрамым къы-
дыхьа цIыхухэм яIыгъщ бюро-
кратие Iуэхухэр ягъэмэ щIэ-
ным, кIэлъыплъыныгъэ ткIий-
хэр къэгъэтIэсхъэным къы-
хуезыджэ плакатхэр.

ПэкIур къызэригъэпэщащ 
экономикэм и унэтIыныгъэ зэ-
хуэмыдэхэр къызэщIэзыу-
быдэ IуэхущIапIи щэхэр зы-
хыхьэ зэгухьэныгъэхэм. Абы-
хэм щолажьэ цIыху мелуан 
20-м нэблагъэ. Зэрыхуагъэ-
фащэмкIэ, пэкIухэр щекIуэ-
кIынущ Германием и нэгъуэщI 
къалэхэми - Гамбург, Мюнхен, 
Штутгарт. 

НОБЭ
ДыщэкIым и дунейпсо ма-

хуэщ
1924 гъэм Советхэм я етIуа-

нэ съездым къыщащтащ 
 СССР-м и япэ Конституцэр.

1991 гъэм КъБАССР-м и Со-
вет Нэхъыщхьэм къищтащ 
республикэм и къэрал сувере-
нитетым теухуа декларацэр.

1996 гъэм къащтащ Къэ-
бэрдей-Балъкърым щыпсэу 
лъэпкъ хэм я бзэхэм зегъэу-
жьыным теухуа къэрал про-
граммэр.

1837 гъэм къалъхуащ тхы-
дэдж, филолог, журналист 
КIашэ Адэлджэрий.

Мэзкуу къалэм и «Тимирязев Центр» егъэджэныгъэ-
гъэлъэгъуэныгъэ комплексым щекIуэкIащ Урысей Феде-
рацэм и хьэрычэт IэнатIэ мащIэм зегъэужьыным хуэунэ-
тIа зэIущIэ. Ар къызэрагъэпэщащ УФ-м Мэкъумэш-хо-
зяйствэмкIэ и министерствэмрэ «ЦIыхубэ фермер» зэгу-
хьэныгъэмрэ.

ЗЭIУЩIЭМ хэтащ Къэбэрдей-Балъкъэрым и лIыкIуэ гуп, 
республикэм мэкъумэш хозяйствэмкIэ и министрым и къуэ-
дзэ Уэдыхь Тимур я пашэу. КъБР-м Мэкъумэш кооперацэмрэ 
фермерхэр дэIыгъынымкIэ и центрым и унафэщI Джаппуевэ 
Индирэ жиIащ къэралым и фермерхэм я зэгухьэныгъэм нэ-
гъабэ ирагъэкIуэкIа лэжьыгъэхэм зэрыщыхэплъэжар, 
дызыхыхьа илъэсми къапэщэлъ къалэнхэр абы зэрыщауб-
зыхуар. 

ЗэIущIэм къыщыпсэлъащ УФ-м мэкъумэш хозяйствэмкIэ и 
министр Лут Оксанэ икIи къыхигъэщащ мэкъумэш IэнатIэм 
щылэжьэну зезыгъэтхахэм я процент 95-м щIигъур хьэрычэт 
IэнатIэ мащIэм зэрыхэтыр икIи къэралым ерыскъыкIэ и шы-
нагъуэншагъэр къызэгъэпэщыным абыхэм хэлъхьэныгъэфI 
зэрыхуащIыр. 

Апхуэдэуи зэхуэсым щытепсэлъыхьащ къуажэхэм я 
 мэкъумэш IуэхущIапIэхэр щIэныгъэ куу зыбгъэдэлъ IэщIа-
гъэлIхэмкIэ къызэгъэпэщыным, бжыгъэр зи лъабжьэ техно-
логиехэр лэжьыгъэм къыщыгъэсэбэпыным, IэнатIэм зегъэу-
жьыным хуэгъэзауэ щыIэ Iэмалхэмрэ абы щхьэкIэ щIап-
хъэхэмрэ.

ХЬЭЩЫКЪУЕЙ  Олег.

Къэбэрдей-Балъкъэрым шахмат псынщIэмкIэ и кубок 
зэIухам и япэ Iыхьэр Псыгуэнсу къуажэм щекIуэкIащ 
икIи ар траухуат дзэ Iуэху хэхам хэтхэм. 

ЗЭХЬЭЗЭХУЭМ щызэпеуащ спортсмени 132-рэ, абыхэм 
щыщу 10-м шахматымкIэ дунейпсо мастер цIэр зэрахьэу. 
Псалъэм папщIэ, дыдейхэм нэмыщI, абы хэтащ Шэшэным, 
Ингушым, Осетие Ищхъэрэ – Аланием, Ставрополь крайм я 
шахматист пажэхэр. 

Балигъхэм я зэхьэзэхуэм япэ увыпIэр къыщихьащ Саидов 
Билухаж (Шэшэн республикэ), етIуанэ хъуащ Еращенков 
Денис (Ставрополь край), ещанэр - Назаретян Тигранщ 
(Осетие Ищхъэрэ - Алание).

Апхуэдэуи щхьэхуэу зэхьэзэхуащ ветеранхэр, ныб-
жьыщIэхэр, цIыхубзхэр. Нэхъыжьхэм я деж япэ увыпIэр 
къыщихьащ Тамаев Таймураз (Осетие Ищхъэрэ - Алание), 
Яндарбиев Руслан (Шэшэн Республикэ) етIуанэ, Дедюхин 
Олег (КъБР) ещанэ хъуахэщ.

ЦIыхубзхэм я зэпеуэм щытекIуащ Щыхьмырзэ ФатIимэ 
(КъБР), Дряевэ Ланэ (Осетие Ищхъэрэ - Алание) етIуанэ, 
Ахматовэ Аминэ (КъБР) ещанэ увыпIэхэр яубыдащ.

НыбжьыщIэхэм я деж щылъэщащ ТекIуий Эмир икIи япэ 
увыпIэр къихьащ. Келигов Хъалид (Ингуш) етIуанэ хъуащ, 
Самурганов Христофор (Ставрополь край) ещанэщ. 

Зэхьэзэхуэм япэ увыпIищыр къыщызыхьахэм щIыхь 
тхылъхэр, медалхэр, кубокхэр иратащ. Ахъшэ саугъэтхэр 
къабгъэдэкIащ зэпеуэр егъэкIуэкIынымкIэ къызэгъэпэ-
щакIуэхэм закъыщIэзыгъэкъуа Къудей Хьэсэнрэ Хьэсанэ 
Русланрэ. 

АЛЫДЖЫКЪУЭ  Руслан. 

Хэкум и хъумакIуэм и илъэсым 
хуэунэтIауэ къэралым хыхьэ щIына-
лъэхэм къыдэкIуэтей щIэблэм 
тхыдэр егъэщIэнымрэ абыхэм я псэ-
купсэ зэхэщIыкIыр къэIэтынымкIэ 
Iуэхугъуэ зэмылIэужьыгъуэхэр щра-
гъэкIуэкIынущ. Абыхэм къызэщIа-
убыдэнущ лъэхъэнэ зэхуэмыдэхэм 
Хэкум и щхьэхуитыныгъэр хъумэ-
ным, адэжь лъахэр бийм щыхъу-
мэным хуэгъэзауэ ди хэгъэгум 
щекIуэкIа зауэхэм лIыгъэрэ хахуа-
гъэкIэ къыщыхэщахэм я цIэр къэ-
Iэтыжыным, а зауэхэр къызыхэкIа 
щхьэусыгъуэхэм, абыхэм къри-
кIуахэм, жылагъуэм дежкIэ иIа 
мыхьэнэм ехьэлIа щIэнIуатэхэр, Iэнэ 
хъурейхэр, пэхуэщIэ мазэхэр, фэ-
еплъ зекIуэхэр, нэгъуэщIхэри.

АПХУЭДЭУ Iуащхьэмахуэ щIына-
лъэм Хэкум и хъумакIуэм и илъэсым 
хэкупсэ мазэкIэ пежьащ. Махуэ 
щэщIым къриубыдэу щIыналъэм 
курыт щIэныгъэ щрагъэгъуэт и Iуэху-
щIапIэхэм щеджэ щIалэгъуалэр 
щытыкIэ къызэрымыкIуэ ихуахэм 
зэрызахъумэжыным пыщIа щэхухэм 
щагъэгъуэзэнущ, хабзэхъумэ Iэна-
тIэхэм зи гуащIэрэ зэфIэкIкIэ къы-
щылъэгъуахэм дзэ хэкупсэ гъэсэны-
гъэ лэжьыгъэ драгъэкIуэкIынущ.

Хэку зауэшхуэм хэкIуэдахэм я фэе-
плъ скъарым деж къыщызэхуэса щIа-
лэгъуалэм япэщIыкIэ абы удз гъэгъа-
хэр тралъхьащ, иужькIэ зы дакъи-

къэкIэ яхуэщыгъуащ щалъхуа лъахэр 
IэщэкIэ яхъумэу бийм пэщIэта за-
уэлIхэм. Къызэрагъэпэща пэкIум хэ-
тащ къалэм дэт курыт еджапIэхэм 
щIэсхэр, егъэджакIуэхэмрэ гъэса кIуэ-
хэмрэ, Iуащхьэмахуэ щIыналъэм егъэ-
джэныгъэмкIэ и IуэхущIапIэм и IэщIа-
гъэлIхэр, ЩIалэгъуалэ центрым и 
лэжьакIуэхэр, ДОСААФ-м и лIыкIуэ хэр, 
Къэрал кIуэцI IуэхухэмкIэ и министер-
ствэу КъБР-м щыIэм и ветеранхэр, 
«ЗауэлI зэшхэр» жылагъуэ зэгухьэны-
гъэм Iуащхьэмахуэ щIыналъэм щиIэ 
къудамэм хэтхэр, нэ  гъуэщI хэри.

ДОСААФ-м и лIыкIуэ гупым я пашэ 
Хьэжы Руслан щIалэгъуалэм защы-
хуигъазэм къыхигъэщащ къэрал 
унафэкIэ 2025 гъэр Хэкум и хъу-
макIуэм и илъэсу ягъэувами, ар зи 
 лъахэ щыпсэуж, щалъхуа щIыпIэхэр 
фIыуэ зылъагъумрэ адэжь лъапсэр 
лъапIэныгъэу зылъытэхэмрэ я дежкIи 
апхуэдэу дапщэщи къызэрекIуэкIар.

«ЗэхэщIыкI зиIэ, щIэж узыншэ зыб-
гъэдэлъ цIыхур къыщалъхуа махуэм 
щегъэжьауэ зытет дунейр зэри-
гъэдэхэным, абы мамырыгъэр тепщэ 
зэрыщищIыным, жылагъуэм зэгу-
рыIуэр хабзэу зэрыщигъэувыным 
 хущIокъу. ЦIыху щыIэу къыщIэкIын-
къым зи Iуэху нэхъыфI хъуну хуэмей, 
зэрыт щытыкIэм елъытауэ нэхъ 
щыIэкIэфI зыгъуэтыну щIэмыхъуэпс. 
Мамырыгъэрэ зэгурыIуэрэ щымыIэу 
ахэр къызэрыбдэхъун щIыкIэ щыIэу 
къыщIэкIынкъым. ЯщI гуращэхэмрэ 

хъуэпсапIэхэмрэ хуэкIуэу щIэблэр ду-
нейм къайгъэншэу тетын папщIэщ ди 
япэ ита куэдым IэщэкIэ Хэкур яхъумэу 
бийм щыпэщIэувар, я псэ емыблэжу 
зауэ мафIэсым я щхьэр щIыхалъхьар. 
Ар къыдгурыIуэн, я пIэм зидгъэувэу 
абы къызэранэкIа гъащIэм хэлъ лъа-
пIэныгъэр нэхъ куууэ зыхэтщIэн 
щхьэкIэщ Хэкум и хъумакIуэм и 
илъэсыр къыщIыхалъхьар. Хэку за-
уэшхуэр зи нэгу щIэкIа нэхъыжьыфIу 
диIэжыр мащIэ дыдэщ. Я лъэ къри-
хьэкIыу я къарур пэлъэщыху ахэр ма-
мыр гъащIэм телэжьащ. Иджы чэзур 
ди деж къэсащи, абыхэм я гуащIэ-
дэкIым хэдгъэхъуэныр, къытхуагъэна 
щIэиныр дгъэбагъуэу адэкIэ ды-
кIуэтэныр ди хьэкъщи, тхузэфIэкI псо-
ри едвгъэхьэлIэ. Мы мазэм къри-
убыдэу Iуэхугъуэ куэд дыдэ едгъэ-
кIуэкIыну ди гугъэщ. Ахэр щIэтщIэр 
фэращ, фэ абыхэм факъыхэмыхьэ-
мэ, къыддэвмыIыгъмэ, мыхьэнэ иIэ-
ну къы ми, акъыл зэхэдзи гуащIэ 
зэхэлъ хьи дывгъэщI. Дэ сыткIи дыф-
къуэтынущ, щIэгъэкъуэни дыфхуэхъу-
нущ», - жиIащ Хьэжы Руслан.

ПэхуэщIэм и къызэгъэпэщакIуэхэр 
мазэм къриубыдэу ирагъэкIуэкIыну 
Iуэхугъуэхэм нэхъ куууэ тепсэлъыхьащ, 
пIалъэхэри нэхъ нахуэу ягъэпсащ. 
ЗэIущIэм кърихьэлIахэм мазэр екIуу 
дэхын зэрыхуеймкIэ зэрыхьэзырыр, я 
пщэ къыдалъхьэр зэрагъэзэщIэнур 
къыжаIащ.

ТРАМЭ  Батырджэрий.

1929 ГЪЭМ къалъхуа Толэ 
Хэку зауэшхуэр къыщыхъеям 
илъэс 12 хъу къудейт. Къа-
лэдэс минхэр фронтым кIуат, 
къэнахэр Iэщэ щащI лъэща-
пIэхэм щылажьэрт. Нэ мы-
цэхэр апхуэдэу псын щIэу 
къэсын ягугъакъым - 1941 
гъэм жэпуэгъуэм и  7-м Мари-
уполь и Iуфэхэм кхъухь хэр Iу-
тащ ягъэIэпхъуэнухэр ира-
гъэтIысхьэу, ауэ етIуанэ 
пщэдджыжьым абы и уэрам-
хэм бийхэр къы дыхьакIэт. 
Абыхэм я къэкIуэгъуэр къа-
лэдэсхэм я дежкIэ узижагъуэ-
ну щытащ: цIыху мини 10 
яукIащ, щIалэрэ хъыджэбзу 
мин 50-м нэс Германием 
 яхуащ щагъэ лэжьэну, щIы-
пIэм къыщы зэIуаха концлаге-
рым гъэр хъуа совет зауэлIхэу 
мин 36-рэ ирагъэлIыхьащ.

Толэ илъагъурт зэрып-
хъуакIуэхэм зэхащIыхьыр, 
япэ щIэувэну хуейт, арщхьэ кIэ 
Iэмал игъуэтыртэкъым. Дауи, 
ар зыхагъэхьэнутэкъым я 
зэран нэмыцэхэм екIыу Ма-
риуполь къыдэна щэхурыла-
жьэ гупхэм. Ауэ и Iэхэри зэте-
дзауэ щIысыфынутэкъым.

ЩIалэ цIыкIум гъусэ хуэ-
хъуащ и къуэш Дмитрийрэ и 
анэ дэлъхум и къуэ Благонра-
вов Анатолэрэ. Iэщэ щы зэ-
Iэрамыгъэхьэфым ягу ира-
лъхьащ яхузэфIэкI ящIэну: 
концлагерым гугъу щрагъэхь 
цIыхухэм ерыскъыкIэ ядэ Iэ-
пыкъуну. Ар, зэрыгуры Iуэ-

гъуэщи, щымащIэт бийм 
иубыда къалэм ауэ щIалэ 
цIыкIухэм хэкIыпIэ къагъуэ-
тащ: зэхакъута элеваторым 
кIуэрти, ныкъуэс хъуа гуэдзыр 
къыщIахырт, щIагъэ пщырт, 
яхьэжырт, иужькIэ Толэрэ 
Дмитрийрэ я анэм къыхуа-
хьырт. Мыдрейм яхуигъэжьа 
щIакхъуэр гъэрхэм яIэрыб-
гъэхьэныр нэхъ гу гъужт, ауэ 
аргуэру хэкIыпIэ къагъуэтырт 
банэ зытет гъущI кIапсэхэм 
епщылIэрти, къэрэгъулыр 
зэрытеплъэ къукIыу яхьар 
щхьэпрадзырт. Хэт ищIэн 
фIым къы хуалъхуа а сабий-
хэм гъащIэу кърагъэлар 
зыхуэди зыр! Нэхъ шына гъуэж 
зы  пылъ Iуэху щеувэлIаи щы-
Iащ: зэгуэр абыхэм телефон 
кIапсэ Iыхьэшхуэ къыпа-
упщIри ирахьэжьат. Ар зы-
щIахэр къагъуэтамэ, къелы-
нутэкъым, ауэ, я насыпти, 
хунэсакъым, а зэманым со-
вет кхъухьлъатэхэр бом-
бэхэмкIэ вокзалымрэ кхъухь 
тедзапIэмрэ къеуэу хуежьати.

Гуп цIыкIум и Iуэху нэ-
хъыщхьэу уващ Мариуполь 
фашистхэм къыщыIэщIа-
гъэкIыжа 1943 гъэм и фо-
кIадэм совет десантым 
зэрыдэIэпыкъуар. Иужьрей-
хэр тенджызым и лъэны-
къуэкIэ щIыпIэ зыбжанэм 
къыщитIысыкIат. Абыхэм я 
 къалэнт къуажэхэм гарнизон-
хэр щызэхакъутэну, къа-
лэмкIэ кIуатэурэ, кхъухь те-

дзапIэр яубыду, щIэпхъуэж 
нэмыцэхэм яхэуэну. Унафэ 
быдэ къыхуащIат къебгъэ-
рыкIуэ 44-нэ армэм и къару 
нэхъыщхьэхэр къэсыху за Iы-
гъыну. ХэщIыныгъэ инхэр 
ягъуэтами, ар ягъэзэщIащ.

Капитан-лейтенант Нем-
ченкэ Виктор зи Iэтащхьэ ро-
тэм псынщIэу иубыдащ зи 
 Iуфэм къыщитIысыкIа Меле-
кинэ къуажэр икIи гугъуехь 
инхэр пылъу Мариуполь нэ-
сащ. Зыри пэмы плъэххауэ 
мыбдеж къыщы хутащ щIалэ 
цIыкIуищ: «Дадэхэ! Дыздэф-
щтэ, дэ мыбы псори щыдо-
цIыху, нэмыцэхэр здэщыIэ-
хэри. фэдгъэлъагъунущ!»

Зэи здэщымыIа къалэм, 
 дауи, гъуэгугъэлъагъуэхэм 
щыхуейти, ныбжьыщIэхэр 
зыщIагъуащ, зэхэуэхэм щIа-
дзэмэ, зауэм хэмыхьэну я 
тхьэкIумэхэр яIуантIэри. Ар-
щхьэкIэ дзыхь зэрыхуа щIам 
игъэгуфIа щIалэ цIыкIухэр 
лъаIуэу хуежьащ Iэщэ ираты-
ну. Моряк Коровниченкэ Ан-
дрей абыхэм я нэхъыжь Ана-
толэ гранатэ къритащ. А ныб-
жьыщIэр зи гъуэгугъэлъа-
гъуэ гупым зыщигъэбыдащ 
уэрамхэм я зэхэкIыпIэхэм 
ящыщ зым.

Мыгувэу къыкъуэкIащ бро -
нетранспортер зи япэ иту 
зэкIэлъхьэужьу къакIуэ нэмы-
цэ автомашинэ гуп.

 Матросхэм зыкъамыщIэж 
щIыкIэ, къыщылъэтри, Толэ 
гранатэр БТР-м ириутIып-
щащ. Ар къызэщIэнащ, авто-
мобилхэм къижри, фашист-
хэр ди зауэлIхэм къахэуэу 
щIадзащ. Бийхэр куэдкIэ нэ-
хъыбэти, матросхэр къи-
кIуэтын хуей хъуащ. Шэ 
къызытехуа Толэ щылъу къэ-
нащ. Иджыри зэрыпсэур 
зылъэгъуа нэмыцэ сэлэтыр 
къыбгъэдыхьэри, фоч лъэда-

къэкIэ щIалэ цIыкIур иукIащ…
Десантым къигъэзэжащ 

къаруушхуэ зэрыгъэхъуауэ, 
къалэм къыдыхьащ 44-нэ ар-
мэм и дзэхэр. Мариуполь хуит 
хъужащ.

ЩIалэ цIыкIум и хьэдэр 
пщIэшхуэ хуащIу щыщIалъ-
хьащ, «Пионер Балабухэ и 
уэрам» щыIэ хъуащ, Мариу-
поль щеджа школым и гупэм 
и фэеплъ дахэ щагъэуващ. 
АрщхьэкIэ СССР-р лъэлъэжа 
иужь уэрамыр «Пионерскэ» 
хъужащ - Украинэм фашист 
хуэмэбжьымэхэр хуиту утыку 
къыщихьэ хъуати. Ахэр, дауи, 
хуейтэкъым Балабухэ Анато-
лэ хуэдэхэм я унэцIэ зэхахыну 
фэеплъри зэхафыщIэу къе-
кIуэкIащ.

Мариуполь езым и унагъуэ 
Урысейм къыхыхьэжащи, 
иджы абы и фэеплъыр зэ-
рыхуэфащэу егугъуу яхъумэ-
нущ икIи ягъэлъэпIэнущ. Ауэ 
сытми жаIэркъым: «ЛIы-
хъужьым и щIыхьыр зэи кIуэ-
дыркъым».

ШАЛ  Мухьэмэд.

«Дохутырхэм я хасэ» щIы-
налъэ жылагъуэ зэгухьэны-
гъэм хэтхэм я зэIущIэ Мос-
ква щекIуэкIащ. Урысей Фе-
дерацэм и Правительствэм 
ФинансхэмкIэ и универси-
тетым щызэхуэсащ меди-
цинэм и лэжьакIуэу Москва 
сымаджэщхэм щыла жьэ-
хэр, медицинэмкIэ щIэны-
гъэлI хэр, экспертхэр. Абы-
хэм къызэщIакъуэжащ Ха-
сэм 2024 гъэм иригъэкIуэкIа 
лэжьыгъэр, апхуэдэуи 2025 
гъэм ягъэзэщIэн хуей къа-
лэнхэр яубзыхуащ. 

ЗЭХУЭСЫМ хэтащ УФ-м и 
Федеральнэ Зэхуэсым Феде-
рацэмкIэ и Советым Адыгэ 
Республикэм къыбгъэдэкIыу 
щыIэ Хъупсырокъуэ Мурат, 
Наролин Александр, АР-м 
узыншагъэр хъумэнымкIэ и 
министр Мерэтыкъуэ Рустем, 
«Дохутырхэм я хасэ» зэ-
гухьэныгъэм и унафэщI, ме-
дицинэ щIэныгъэхэмкIэ док-
тор, IэщIагъэм зэпымыууэ 
щыхурагъаджэ Урысей меди-
цинэ академием (РМАНПО) 
сабий нейрохирургиемкIэ и 
кафедрэм и профессор, Са-
бий хирургиемрэ травматоло-
гиемкIэ щIэныгъэ-къэхута-
кIуэ институтым нейрохирур-
гиемкIэ и къудамэм и 
унафэщI Семэн Жаннэ, абы и 
къуэдзэхэу Мейкъуапэ къэрал 
технологие университетым и 
ректор, экономикэ щIэны-
гъэхэмкIэ доктор, профессор 
Къуиижь Саидэ, медицинэ 
щIэныгъэхэмкIэ доктор, про-
фессор, УФ-м щIыхь зиIэ и 
врач ПщыхьэщIэ Ахьмэдхъан 
сымэ. 

Москва дэс адыгэхэм я Нэ-
хъыжьхэм я советым и тхьэ-
мадэ, «Дохутырхэм я хасэ» 
щIыналъэ жылагъуэ зэгу-
хьэныгъэм щIыхь зиIэ и тхьэ-
мадэ Агъырбэ Юрэ къы-
зэхуэсахэм захуигъэзащ: 

- Дэ псори дызэришэлIащ 
«Дохутырхэм я хасэм». Мы 
 зэгухьэныгъэм мыхьэнэшхуэ 
зэриIэр зэман кIэщIым къри-
убыдэу къигъэлъэгъуащ. Абы 
хузэфIэкIыну псор иджыри 
нэрылъагъу хъуакъым, хуаб-
жьу гуащIэшхуэ зыбгъэдэлъ 
дохутырщ хэтхэр, куэдым 
 ялъэIэсынущ. Ахэр езыхэр 
зэрыщIэу зэдэлэжьэнымкIэ, 
сымаджэхэм ядэIэпыкъу-
ным кIэ Хасэр сэбэп хъунущ. 
Мыр нэфIней здэщыIэ, 
щхьэж и щхьэ Iуэху щыди-
гъэкI зэIущIапIэкъым, атIэ 
зэлъэпкъэгъухэр щызэ дэIэ-
пыкъу зэгухьэныгъэщ. Дэ 
адыгэ лъэпкъ уардэм ды-
къыхэкIащ, псалъэм нэхърэ 
Iуэхур япэ изыгъэщым, зи 
благъэм, гъунэгъум сыт щы-

гъуи дэIэпыкъуу къекIуэкIым. 
А хабзэ дахэр нобэ дохутыр-
хэм зэрахьэн, лъэпкъым, 
цIыхубэм сэбэп яхуэхъун пап-
щIэ къызэрагъэпэща Хасэщ 
нобэ зэхуэсар. Си фIэщ мэхъу 
гъэ къэс я зэфIэкIым хэхъуэу, 
нэхъыбэм ялъэIэсу зэрылэ-
жьэнур, мы зэIущIэми IуэхуфI 
куэд къызэрыдэкIуэнур. 

АР-м узыншагъэр хъумэ-
нымкIэ и министр Мерэты-
къуэ Рустем къызэхуэсахэм 
АР-м и Iэтащхьэ КъумпIыл 
Мурат и цIэкIэ фIэхъус яри-
хащ. Абы къыхигъэщащ «До-
хутырхэм я хасэр» зэрылажьэ 
илъэс зыбжанэм къриубыдэу 
республикэм мыхьэнэшхуэ 
зиIэ конференц зыбжанэ 
зэрыщекIуэкIар, абы Хасэм 
хэт ди лъэпкъэгъухэм я мыза-
къуэу, УФ-м Узыншагъэр 
 хъу мэнымкIэ и министерст-
вэм и лIыкIуэхэри къызэрыра-
гъэблэгъар. Апхуэдэ зэдэлэ-
жьэныгъэм иджыри къыпа-
щэну зэрагугъэр жиIащ Ме-
рэ тыкъуэм. 

«Дохутырхэм я хасэм» и 
унафэщI Семэн Жаннэ къы-
зэхуэсахэм я пащхьэ къыщы-
псэлъащ икIи 2024 гъэм 
зэлэжьахэр утыку кърихьащ. 
Ар убгъуауэ тепсэлъыхьащ 
медицинэ IэнатIэм пэрытхэм 
я зэдэлэжьэкIэм, цIыхухэм 
ядэIэпыкъуным техуауэ ягъэ-
белджыла Iуэхухэмрэ къыха-
лъхьа жэрдэмхэмрэ, IэщIа-
гъэлI ныбжьыщIэхэм я щIэны-
гъэр хагъэхъуэнымкIэ Iэмал-
хэр къызэрызэрагъэпэщым, 
щIэныгъэ лэжьыгъэхэм иужь 
зэритым, адыгэ зэрыс хэгъэ-
гухэр зэдэлэжьэнымкIэ ящIэ-
хэм.

Хасэм гъэ къэс нэхъ зиуб-
гъуурэ макIуэ. Абы япэу до-
хутыр 58-рэ фIэкIа хэмытамэ, 
иджы 250-рэ къызэщIеубыдэ, 

ахэр щыщщ Санкт-Петер-
бург, Волгоград, Краснодар, 
ЕсэнтIыгу, Германием и къа-
лэхэм. Дохутыри 199-р Ады-
гейм, Къэбэрдей-Балъкъэ-
рым, Къэрэшей-Шэрджэсым 
щыщу Москварэ Москва об-
ластымрэ щыIэ сымаджэщ 
цIэрыIуэхэм щылажьэхэрщ.

2024 гъэм медицинэ Iэна-
тIэм зегъэужьыным жыджэру 
хэлэжьыхьащ ди дохутырхэр. 
Псалъэм къыдэкIуэу жыпIэ-
мэ, ахэр хэтащ урысейпсо 
щIэныгъэ-практикэ конфе-
ренцхэм, школ-семинархэм, 
апхуэдэуи Мейкъуапэ къэрал 
технологие университетым 
ще кIуэкIа конференцым 
къра гъэблэгъащ федераль-
нэ медицинэ центр нэхъыфI-
хэм щыIэ IэщIагъэлI пашэхэр.  

Ди дохутырхэм яхузэфIокI 
операцэ гугъу дыдэхэр 
ящIын, ахэр дохутыр нэ-
хъыщIэхэм, студентхэм ира-
гъэлъагъуу. Псалъэм къы-
дэкIуэу жыпIэмэ, УФ-м щIыхь 
зиIэ и дохутыр ПщыхьэщIэ 
Ахь мэдхъан 2024 гъэм ири-
гъэкIуэкIащ роботым и Iэмал-
хэр къыщигъэсэбэпа операцэ 
хьэлъэ. Илъэс 74-рэ хъу лIым 
и жьэжьеитIми лышх узыфэр 
къыхыхьэри, Iэпкълъэпкъым 
щыщ нэгъуэщI Iыхьэхэми 
зритати, зэ наркоз етыгъуэм 
лышх узыфищым еIэзащ икIи 
жьэжьеитIри къригъэлащ.

 Семэн Жаннэ зэрыжиIам-
кIэ, апхуэдэ щапхъэхэр куэд 
мэхъу. ЗэIущIэм щытепсэлъы-
хьащ 2025 гъэм ялэжьынухэ-
ми. Абыхэм ящыщщ адыгэ 
дохутырхэм я IэщIагъэр хэ-
гъэхъуэныр, абы хуеджэ сту-
дентхэм ядэIэпыкъуныр, щIэ-
ныгъэ, егъэджэныгъэ зэ хуэс-
хэр егъэкIуэкIыныр, Iуэхум 
 теухуауэ щхьэпэ хъуну зэхы-
хьэхэр къызэгъэпэщыныр. 

Жаннэ къызэрыхигъэщам-
кIэ, узыфэ зэмылIэужьы гъуэ-
хэм еIэзэ дохутырхэр зэры-
зэрыщIэр, зэрызэ дэлажьэр 
егъэфIэкIуэныр, адыгэ зэрыс 
республикищым нэхъ япы-
щIауэ щытыныр, дохутыр-
хэмрэ сымаджэхэмрэ зэхуэ-
шэныр, щIэныгъэмрэ IэщIа-
гъэмрэ зэдэIэпыкъуныр, ме-
дицинэ IэщIагъэм и Iулы -
джыр щIыналъэхэми Уры-
сейми къы щыIэтыныр япэ 
ирагъэ щынухэм ящыщщ. 

Фигу къэдгъэкIыжынщи, 
къэралым и сымаджэщ, ин-
ститут нэхъыфIхэм ди лъа-
хэгъу куэд ехъулIэныгъэхэр 
яIэу щолажьэ, ахэр республи-
кэхэм икIахэм ядэIэпыкъуну 
сыт щыгъуи хьэзырщ. Пса-
лъэм къыдэкIуэу жыпIэмэ, 
«Дохутырхэм я Хасэм» хэтщ 
сирие, урысей дохутыр, меди-
цинэ щIэныгъэхэмкIэ доктор, 
Нэ узыфэхэмкIэ щIэныгъэ-
къэхутакIуэ институтым оф-
тольмологием и иджырей Iэ-
малхэмкIэ и къудамэм и 
унафэщI Юсеф Наим Юсеф, 
Урысей Федерацэм щIыхь 
зиIэ и дохутыр Никитин Игорь, 
Москва областым штатым 
хэмыт и кардиолог нэхъыщхьэ 
Хъыдзэдж Аллэ, дохутыр-
кардиологхэу Хьэщыкъуей 
 Iэсият, Понэж Жаннэ, Вын-
дыщхьэ Мадинэ, медицинэ 
щIэныгъэхэмкIэ докторхэу 
Жы лэ Марьянэ, Дадэ Лари-
сэ, медицинэ щIэныгъэ хэмкIэ 
кандидатхэу - «Доктор Линз» 
клиникэ сетым и дохутыр нэ-
хъыщхьэ Хъурай Аслъэн, Аба-
зэ ФатIимэ, Балъкъэр Ас-
лъэн, Ащнокъуэ Аллэ, Тембот 
Жаннэ, БатI Евгение, Хъанэ 
ФатIимэ, Къэбардокъуэ Ан-
зор сымэ, нэгъуэщI куэди.

НЭЩIЭПЫДЖЭ  Замирэ.

ТЕКIУЭНЫГЪЭ

НыбжьыщIэ  хахуэ

1926 гъэм къалъхуащ ады-
гей уэрэджыIакIуэ цIэрыIуэ, 
композитор, УФ-м и цIыхубэ 
артисткэ Сэмэгу Гуэщнагъуэ.

1974 гъэм къалъхуащ жур-
налист Ныбэжь Таисэ.
 

Дунейм и щытыкIэнур

«pogoda.yandex.ru» сайтым 
зэритымкIэ, республикэм уэ-
фIу щыщытынущ.     Махуэм 
хуабэр      градуси 3 - 7, жэщым 
щIыIэр градуси 2 - 1 щыхъу-
нущ.

Дохутырхэмрэ сымаджэхэмрэ зэпызыщIэ хасэ

Хьэрычэт IэнатIэ мащIэм
къэрал гулъытэ егъуэт

Мазаем и 4-м, Лышх узыфэм пэщIэтыным и дунейпсо 
махуэм, Республикэ онкодиспансерым «бжэ зэIухам и 
махуэ» щекIуэкIынущ. Дохутырхэм захуэвгъэзэфынущ 
сыхьэти 9-м щегъэжьауэ 13-м пщIондэ.

IУЭХУЩIАПIЭМ екIуалIэхэм я узыншагъэр къапщытэнущ 
лышх узыфэ зэмылIэужьыгъуэхэр зыпкърытхэм еIэзэ IэщIа-
гъэлIхэм. Фи щытыкIэм елъытауэ диагностикэ къэхутэны-
гъэхэр ирагъэкIуэкIынущ. 

Фи узыншагъэм и щытыкIэр зыхуэдэр къэфщIэнымкIэ 
щыIэ Iэмалыр блэвмыгъэкIыу, зи IэщIагъэм фIыуэ 
хэзыщIыкI дохутырхэм захуэвгъазэ.

ФызэкIуэлIэну хэщIапIэр: Налшык къалэ, Лермонтовым и 
цIэр зезыхьэ уэрам, Лышх узыфэхэр зыпкърытхэм щеIэзэ 
республикэ диспансерым и поликлиникэ.

Дохутырым и деж фыкIуэн ипэ къихуэу зевгъэтхын хуей-
къым. ЩIыхьэпIэм деж волонтёрхэр къыщыфIущIэнущ. 
Паспортыр, СНИЛС-р, страховой полисыр фIыгъын хуейщ.

Шахмат псынщIэм зэхуешэс

Гу  зылъытапхъэ

Фи узыншагъэр къевгъэпщытэ

Фадеев Александр и «ЩIэблэщIэ гвардие» романым -    
кIэ (ар адыгэбзэкIи зэрадзэкIащ) дэ дыщыгъуазэщ 
 Донбас -сым и Краснодон къалэм щыпсэу ныбжьыщIэ 
гупым Хэку зауэшхуэм и зэманым зэрахьа лIыгъэм. Ауэ 
апхуэдэхэу цIэрыIуэ мыхъуахэми, абыхэм ещхь хахуагъэ 
къагъэлъэгъуащ зэрыпхъуакIуэхэм пIалъэкIэ яубыда нэ-
гъуэщI щIыпIэхэм щыщ я ныбжьэгъухэми, хэбгъэ зыхьмэ, 
сабийхэми. Щапхъэу къэтхьынщ дзэ Iуэху хэхам щIидза 
иужь дэ нэхъыфIу къэтцIыхуа Мариуполь къалэм щыщ 
 Балабухэ Анатолэ хузэфIэкIар.

Жылагъуэ

Дзэлыкъуэ щIы-
налъэм хыхьэ 
Сэр макъ къуажэм 
щыщ Махуэ Анзор 
«Адыгэ псалъэ» 
газетым и ныб-
жьэ  гъуфIщ. Ид жы -
благъэ ар ре-
дакцэм къыт хуеб-
лэгъащ, езым        
зэхилъхьа пса лъэ-
зэблэ дзх эр къыт-
хуихьри. 

Анзор КъБКъУ-м 
и микроэлектро-
никэ къудамэр 
 къиух ащ, и IэщIа-
гъэми куэдрэ ири-
лэжьащ. Зэ ры-
жиIэмкIэ, и адэ-
анэм адыгэ газе-
тым 1964 гъэ лъандэрэ Iэ традзэ, ар я унагъуэм 
щимылъаи ищIэжыркъым. Абы псоми еджэн 
яфIэфIщ, хабзэм, гъэсэныгъэм, щIэныгъэм, 
тхыдэм, нэ гъуэщI унэ тIыныгъэхэми ятеухуа 
гъэщIэгъуэн куэд къы зэрытехуэми щогуфIыкI.

Анэдэлъхубзэр фIыуэ зэрилъагъур, ар зэри-
щIэр къегъэлъагъуэ Махуэ Анзор зэхилъхьа пса-
лъэ зэблэ дзми, абы фыпэлъэщмэ ди гуапэщ.

БИЦУ  Жаннэ. 

Бэрбэч ХьэтIутIэ и цIэр зезыхьэ Къэбэр-
дей-Балъкъэр къэрал университетым 2025 
гъэм щекIуэкIыну ЩIэныгъэ зэхуэсхэм я 
япэ зэхыхьэгъуэр иджыблагъэ зэхэтащ. 
 Абы къыщыжаIащ КъБКъУ-м зэхъуэ кIы-
ныгъэ зыбжанэ зэрыщыIэнур, ар  и гъэп -
сыкIэ-зэхэлъыкIэми, и Iуэху зехьэкIэми         
теухуауэ зэрыщытынури къыхагъэщащ.

АПХУЭДЭУ КъБКъУ-м егъэджэныгъэ Iуэ ху-
хэмкIэ и проректорым и къалэнхэр зыгъэза-
щIэ Лесев Вадим къызэрыхигъэщамкIэ, 
 физикэмрэ есэпымкIэ институтымрэ хи-
мием рэ биологиемкIэ институтымрэ зэхагъэ-
хьэ жынущ. КъищынэмыщIауэ, щIэуэ къэу-
нэхуну институтым есэп гуэдзэмрэ инфор-
матикэмкIэ кафедрэри хагъэхьэжынущ. 
Есэпымрэ естественнэ щIэныгъэхэмкIэ ин-
ститут цIэр зыгъуэтыну къудамэщIэр УФ-м и 
Правительствэм и УнафэщIым къыхилъхьа 
унафэм тету зэрагъэпэщ. Апхуэдэ жэрдэмыр 
хуэунэтIащ есэпымрэ естественнэ щIэныгъэ-
хэмкIэ егъэджэныгъэр нэхъыфIу зэтеуб лэ-
ным, егъэджэкIэ Iэмалхэм хэгъэхъуэным, 
«Лэ жьыпхъэхэр-2030» мыхьэнэшхуэ зиIэ про-
граммэм къигъэув Iуэхугъуэхэр нэсу зэщIа 
хъуным.

«Дызытет дунейм улъыщIэмыхьэу зехъуэж. 
Иджыри къыздэсым ди гъащIэм хэта Iэна-    
тIэ куэд зэрыщытым хуэдэу адэкIэ мы кIуэ-
фыныр зыхуэIуа щыIэкъым. IэнатIэхэр мыу-
жьыхыжын папщIэ, бгъэдыхьэкIэщIэхэр 
 къалъыхъуэ, технологием и IэмалыщIэхэр 
 къагъэсэбэп. Абы къикIырщи, щIэныгъэ зэ-
мы лIэужьыгъуэхэр зэхэлъхьэн, абыхэм я 
зэпылъыпIэм къыщыхъу щIэхэр гъащIэм 
хэпщэн хуейуэ а щытыкIэм дыхуокIуэ. 
Арыххэуи, егъэджэныгъэ программэхэр зэ-
хэлъ хьэн, щIэныгъэ зэмылIэужьыгъуэхэм я 
кIапэхэр зэлъэгъэIэсауэ гъащIэм къигъэув 
Iуэхугъуэхэр гъэзэщIэн хуей мэхъу. ЖаIэнкIэ 
хъунущ биологиемрэ есэпымрэ зэщхь гуэр-
хэр хэлъми, зы институту зэгуэбгъэхьэжыныр 
игъуэджэу. КъыбгурыIуэну щытщ а Iуэху 
еплъыкIэр. Ауэ, къызэрыхэзгъэщащи, гъа-
щIэм щIэчэ имыIэу зэрызихъуэжым егъэ джэ-
ныгъэри емыувалIэу хъуркъым. Дэ дызы-
хущIэкъур ныбжьыщIэхэм IэщIагъэ етыным и 
закъуэкъым, атIэ ахэр лэжьыгъэкIэ къызэ-
гъэпэщынри ди пщэрылъхэм ящыщщ, абы 
ди нэIэ тедгъэкIынкIэ Iэмал иIэкъым. Ды-
щып сэу щIыналъэм и экономикэ зыужьы-
ныгъэр абы гуэх имыIэу епхащ», - жиIащ Ле-
сев Вадим.

КъБКъУ-м и ректорым и къалэнхэр зыгъэ-
защIэ Алътуд Юрэ зэрыжиIамкIэ, щIэны-
гъэхэр «зэгурыIуэрэ» щIэщыгъуэхэр къахуэ-
гъэщIмэ, дунейм къытехьэ институтыщIэр 
къэхутэныгъэ лъэщхэм я утыкушхуэ зэры-
хъунум шэч хэлъкъым. «IэщIагъэлIхэр ди-
Iэщ, ди лэжьакIуэхэр дунейпсо утыкухэм 
ихьэфу, я къэхутэныгъэхэмкIэ пашэныгъэ 
щаубыду, зэпеуэхэмрэ зэхьэзэхуэхэмрэ сыт 
щыгъуи къыщыхэщу апхуэдэщи, тчыну 
 къыт пэщылъ лъэбакъуэм фIагъыу къытхуи-
хьынур хэпщIыкIыу нэхъыбэщ, абы шына-
гъуэу хэлъу къытщыхъум нэхърэ», - жиIащ 
 КъБКъУ-м и унафэщIым.

Апхуэдэу дыдэу КъБКъУ-м электроникэм-
кIэ, робототехникэмрэ интеллект IэрыщIым-
кIэ институтыщIэ къыщызэрагъэпэщынущ, 
абы компьютер технологиехэмрэ хъыбар-
зехьэ шынагъуэншагъэмкIэ кафедрэр ха гъэ-
хьэжкIэрэ.

ЩIэныгъэ зэхуэсым нэгъуэщI зы Iуэхугъуэ 
гъэ щIэгъуэни къыщаIэтащ. ЗэрыхъумкIэ, 
кол ледж хэр институтхэм я унафэм къыщIа-
гъэ кIыжынущ. КъБКъУ-м и япэ проректор 
Гъу кIэпщокъуэ Мурат зэрыжиIэмкIэ, кол -           
ле джхэр щIэуэ къызэрагъэпэщыну IэщIа-

гъэрэ курыт щIэныгъэ егъэгъуэтынымкIэ къу-
дамэм и унафэм щIэтынущ.

Абы къищынэмыщIауэ, университетым 
егъэджэныгъэ политикэмрэ бжыгъэрылъанэ 
зэхъуэкIыныгъэхэмкIэ къудамэ къыщызэра-
гъэпэщынущ.

Ауэ мыхьэнэшхуэ зиIэу, еджапIэм ще-
джэхэмрэ щылажьэхэмкIэ хъыбарыфIу къы-
щIэкIащ Къалэн зэмылIэужьыгъуэхэр зэфIэ-
хы нымкIэ IуэхущIапIэр (МФЦ) къызэрызэра-
гъэпэщыр. Абы и хэщIапIэр физикэмрэ есэ-
пымкIэ институтым дяпэкIэ щыIэнущ.

«Ди лэжьакIуэхэм я псэуныгъэм епхауэ 
щIэх-щIэхыурэ тхылъымпIэ куэд зэра-
гъэпэщын хуейуэ IэнатIэ йохуэ. Ахэр абыхэм 
щIыпIэ-щIыпIэкIэрэ къыщалъыхъуэу, уеб лэ-
мэ къакIэлъыкIухьыным махуэ псо щыте-
кIуадэ къыхэкIыу зэрагъэпэщ. Апхуэдэ «къэ-
кIухьыр» гъэмэщIэным теухуащ щIэуэ къы-
зэдгъэпэщ IуэхущIапIэр. «Зы щхьэгъубжэкIэ» 
зэфIэкIыу, егъэджакIуэхэри студентхэри 
зыхуей тхылъымпIэр къыщыдахыфынущ зи 
гугъу  тщIы  IуэхущIапIэм. Ар икIи тыншщ, 
 икIи дызыхуэныкъуэ Iуэхущ», - жиIащ Алътуд 
Юрэ.

Абы къищынэмыщIауэ, КъБКъУ-м страте-
гие программэхэр гъэзэщIэнымкIэ и къуда-
мэм и унафэщI Мэшыкъуэ Хъызыр универ-
ситетым и зыужьыныгъэм теухуа пэхуэщIэхэр 
зэрыкIуатэ щIыкIэм, абы «Лэжьыпхъэ-
хэр-2030» къэрал программэм къигъэув 
 къалэнхэр зэрызэфIихым ехьэлIауэ къызэ-
щIэ зыкъуэж отчет ищIащ.

ЩIэныгъэ зэхуэсым КъБКъУ-м уIэгъэщ те-
рапиемкIэ и кафедрэм и доцент, медицинэ 
щIэныгъэхэмкIэ кандидат Жетишевэ Иринэ 
КъБР-м и Парламентым и ЩIыхь тхылъыр 
етынымкIэ къыщыхалъхьа жэрдэмыр даIы-
гъащ. КъищынэмыщIауэ, химиемрэ биоло-
гиемкIэ институтым и лэжьакIуэ зыбжанэм 
доцент цIэр хуагъэфэщащ. Апхуэдэу канди-
дат лэжьыгъэр гъэхьэзырынымкIэ къэхутэ-
ныгъэ зэщхьхэр езыгъэкIуэкI гуп мащIэхэм 
университетым и грант къахузэгъэпэщыныр 
игъуэу ЩIэныгъэ зэхуэсым къыщалъытащ.

Къыхэгъэщын хуейщ дзэ Iуэху хэхам хэтхэм 
я бынхэр еджапIэм пщIэкIэ щеджэну щы-
щIэтIысхьэкIэ, уасэр и ныкъуэм хуэдизкIэ 
ягъэ мэщIэныр игъуэу къызэралъытар, а уна-
фэри зэдэарэзыуэ къызэращтар.

КъБКъУ-м щеджахэм фIыуэ ящIэж пщы-
хьэщхьэкIэ щызэхуэсрэ я зэш щытрагъэууэ 
щыта «БгъуэнщIагъ IэрыщI» («Грот») шха-
пIэр. ГъэщIэгъуэнщ абы и цIэр зэхъуэкIыным-
кIэ ЩIэныгъэ зэхуэсым къыщащта унафэ-   
ри. ЖэрдэмщIакIуэхэр еджапIэм къекIуалIэ 
студентхэм яхэупщIыхьынурэ, шхапIэм и фIэ-
щыгъэр зэрыщытам тетыныр яфIэтэрэзмэ, 
зэрыщытауэ къагъэнэнущ, ар зэблэхъуныр 
игъуэу жаIэмэ, нэхъыбэм къагъэлъагъуэмкIэ 
цIэр зэрахъуэкIынущ.

«Ди зэфIэкIхэм дыщыхэплъэж, ди къарур 
щIэрыщIэу къыщызэщIэткъуэж лъэхъэнэ 
 дыхопсэукI. Дэ куэд тхузэфIэкIынущ, абыкIэ 
гурыщхъуэ зыри щыIэкъым. Ауэ мы зэ-
хъуэкIыныгъэхэм дамыгъэгужьейуэ, ахэр ди 
лэжьыгъэр нэхъыфI зыщI жэрдэму къэт  лъы-
тэмэ, жыжьэ дыкIуэфыну къысщохъури, да-
тевгъэлажьэ абыхэм, дывгъэщI ди еджапIэр 
нэхъ лъэщ, ди гуащIэр нэхъ ин. Дызыте-
гушхуэ Iуэхугъуэхэм фIы куэд къазэрыдэкIуэр 
ди нэгу щIокIри, мы зэIущIэм дызы щы теп-
сэлъыхьахэри абыхэм ящыщу къэд в гъэ-
лъытэ. Сыт хуэдэ зэхъуэкIыныгъэри ди 
 еджапIэр зэрефIэкIуэным, ди щIалэгъуа- 
лэм я IэнатIэр нэхъыфI зэрыщIыным хуэу нэ-
тIащ. Ар дигу идвгъэгъэлъ», - жиIащ зэIу-
щIэм и кIэухым Алътуд Юрэ.

ШУРДЫМ  Динэ.

КъБКъУ-м къыпэплъэ
зэхъуэкIыныгъэхэр

КъБР-м щыIэ МВД-м 
 Гъуэгухэм шынагъуэншэу 
щызекIуэным кIэлъыплъ 
къэрал инспекцэм и уп-
равленэм къыщапщытэ-
жащ къызэднэкIа илъэсым 
я лэжьыгъэм кърикIуахэр. 
Абы хэтащ КъБР-м щыIэ 
МВД-м жылагъуэ хабзэр 
хъумэнымкIэ полицэм и 
унафэщIым и къуэдзэ Ша-
ваев Арсен.

РЕСПУБЛИКЭ Къэрал ав-
тоинспекцэм и управленэм 
и унафэщI, полицэм и пол-
ковник Бэджыдэ Юрэ          
къы зэрыхигъэщащи, УФ-м 
 гъуэгухэм зэрыщызекIуэ и 

Урысей ФСБ-м и уп-
равленэу КъБР-м щы-
Iэм  и лэжьакIуэхэм 
эко но микэм пыщIа 
щIэп хъаджагъэхэм пэ-
щIэт къэ лъы хъуэ ны-
гъэхэр ира гъэ кIуэкIыу 
къыщIагъэщащ  Iуащ-
хьэмахуэ райо ным 
«Мылъ кур зегъэ кIуэ-
нымкIэ и управленэ» 
муниципальнэ Iуэху-
щIапIэм  и унафэщIу 
щыта  Мерзоев Ю. З. 
илэ жьа щIэпхъаджа-
гъэр.

КЪЫЗЭРЫЩIАГЪЭ-
ЩАМКIЭ, абы дэфтэр 
нэпцI  хэр къигъэсэбэпри, 
цIыхугъэм и цIэкIэ ири-
гъэтхащ «Iуащхьэмахуэ 
лъа пэ» лъэпкъ паркым и 
щIыналъэ хэхауэ яхъу-
мэм хыхьэ щIы Iыхьэ. А 
хаб зэншагъэм къри-
кIуащ сом мелуани 2-м 
щIигъу хэ щIыныгъэ.

Къэрэшей-Шэрджэс 
Рес публикэм и Кара-
чаевск къалэ судым и 
уна фэ къару зыгъуэтам 
ипкъ иткIэ  Мерзоев Ю. 
З. къуаншэу къалъытащ  
УФ-м и УК-м и 159-нэ ста-
тьям и 4-нэ Iыхьэм  
къыщыхьа щIэп хъа-
джагъэр илэжьауэ икIи 
условнэу илъэси 5 тралъ-
хьащ,  апхуэдэуи къуэды 
ирагъэтынущ.

 ЩIэныгъэ

Анзор и псалъэзэблэдз
ЕкIуэкIыу: 2. Бжьэхуцым къыхэщIыкIа 

щэкI Iув лIэужьыгъуэ. 5. Зыгуэрым и кIэух, и 
кIуэ дыжыгъуэ. 9. Псы къызыдэж къуэ, бгы зэ-              
хуаку. 11. Къэзыухъуреихь щIыпIэм хэ Iэ тыкIа 
лъа гапIэ. 12. Муслъымэн диным тету зэ-
рыпсэуным хуезыгъаджэ, хуэзущий  псалъэ. 
13. Жыг лIэужьыгъуэ, и пхъафэр гъуабжэ 
фIы цIа фэу,  пхъэ мыф трищIэу. 14. Нарт хъы-
барым хэт шы жэр. 19. Дыгъэ къыщIэкIы-
гъуэм щIэплъыпIэм къыщищI плъыжьыгъэ . 
20. «… псалъэ» газет. 21. Зи тхьэм пэхэр 
тIурытIу зэпэ гъунэгъуурэ зытет, гъуэ жьыфэ 
зыщIыхьэ фампIэ плъыжьым щIихъумэу 
пшхы хъу, хущхъуэу къагъэсэбэп плъыжь 
 хъурей цIыкIухэр къы зыпыкIэ удз лIэужьы-
гъуэ. 22. Щыпсэу  унэм блынкIэ къыхэгъэщ-
хьэ х укIа и зы Iыхьэ. 23. Удауэ гъэжьа джэ-
дыкIэ. 24. Фэ, сыт хуэдэхэр ираугъуэну фа-
щIэхэм, шырыкъущIэхэм  къагъэ сэбэп Iэ-
мэп сымэ папцIэ. 29. Iуэху гъуэ гуэрым и 
гъэ    зэ щIакIуэ хъунумрэ гъэ зэ щIэн зэры-
хуеймрэ къэзыIуатэ. 30. Ху плъыжь лIэужьы-
гъуэ. 32. Джэдхэм я тепщэ. 33. Ягъэп лъу щы-
гъын сыт хуэдэурэ ирагъэ хулIэу унагъуэм 
щызэрахьэ Iэмэпсымэ. 34. Балийм и купкъ. 
35. Гум из хьэлъэ. 36. Жыр тхьэгъу цIыкIуурэ  
зэрылъу щIа джанэ. 37.ПсыпцIэ къуалэбзу  
лIэужьыгъуэ, и пщэр, и  лъакъуэхэр кIыхьу.       

38. Псым щыпсэу  хьэп щхупщхэм ящыщ, 
бэджым ещхьу  лъакъуэ куэд щIэту. 39. Псы 
Iуфэ чыцэхэм, мэкъупIэхэм щыпсэу бзу лIэу-
жьыгъуэ. 

Къехыу: 1. Шэжыпсым былым лъатэ е мэл 
лъатэ шыуа халъхьэри, ахэр хэ шып сыхьа  
нэужь, къыщIэж псы шыугъэ гуа щIэ. 3. Малъ-
хъэ яхуэхъунум я псэукIэр зра гъэщIэну ящI 
плъакIуэ. 4. Телеви денэм кIэ ды гъуасэ … нэ-
тыныр дигу ирихьащ. 6. Зэгъэпэща,  дэгъуэ. 7. 
Зэрыжеихь унэлъащIэ. 8. ЕкIуэ лIапIэ имыIэу 
дзэ зыдэс къэщIыхьа. 10. Шатэм джэдыкIэ 
хэкъутарэ зэIымыудауэ зы джэдыкIампIэ къ-
ихуа къэс щхьэхуэу хэлъу гъэжьа шхы ныгъуэ. 
15. Муслъымэнхэм я диныр кърагъэщтэн па-
пщIэ нэгъуэщI дин итхэм  драгъэкIуэкI зауэ. 
16. Къуэш нэхъыжь. 17. Iуэ ху къемызэгъ, мы-
хъумыщIагъэ. 18. Къэ бэрдей  къуажэ, нар-
тыху фIыуэ къы  зы щыкI. 25. СудкIэ ягъэтIыса-
хэр щаIыгъ унэ, лъэхъуэщ, хьэпс. 26. Пхъэщ-
хьэ мыщ хьэ лIэу жьыгъуэ. 27. Джэду лъэпкъ-
хэм  ящыщ  хьэкIэкхъуэкIэ пIащэ. 28. Адыгэхэм 
мажусий диным щитам Тхьэм и цIэкIэ ягъэза-
щIэу щыта къафэ. 30. Къэрэшей-Шэрджэсыр  
зи хэку лъэпкъхэм ящыщ, бзэкIэ абхъазхэм, 
адыгэхэм, убыххэм я гъунэгъуу. 31. Лъа-
пщхьэм къэсу е лъэгуа жьэр щIи гъанэу Iуда- 
нэ зэ Iущахэм къыхащIыкIауэ  лъа тIагъэ.

Кавказым и къухьэпIэ лъэ-
ныкъуэмкIэ ноби узы щы-
хуэзэ адыгэ лъагъуэжь хэм 
ирикIуэн зи щIа сэхэр Щхьэ-
гуащэ и псы хъуащхьэхэмкIэ 
щыIэ бгыщ хьэ Гъуа зэ рыплъ  
къуажэм    ды къы IукIащ.

ГУПЫМ, Щхьэгуащэ и тIуа-
щIэр  къызэднэкIри, къухьэ- 
пIэ лъэныкъуэмкIэ зы   къы щы-
зэкъуэзых Хьэк хъуафэпс и 
ныджэ бгъунжым щхьэщыт 
гъуэгум ды техьащ. Ауэрэ 
 ды здэкIуэм, псы къуэпсхэм я 
 къежьапIэхэр сэтей щыгу 
 щыхъуж «къущхьэ зэIухуэп-
хъым»  гъунэгъу дыхуэхъуащ. 

ЗекIуапIэ быркъуэшы р-
къуэм дызыхуиша хуей зэ-
лъыIухам и кум псы хъурей 
 дахэ итщ. Абдежыр, лъэданэ 
зыщибгъанэми ухущIе мы-
гъуэ жын хуэдизу, пс э тын шы-
гъуэщ. «Уэздыгъей за къуэм и 
гуэлым» (хы жьейм апхуэдэуи 
йоджэ) укъыпекIуэкIмэ, мэз 
Iуфэ гъуэгум адэкIэ уешэ, 
умы щIэххэуи узыIэпешэ: уз-
рикIуэ лъагъуэм утеплъэ-
къукIмэ, къуэладжэ уэххэми 
уахуешэ. 

Фэху нэхум
дызэрихьар

Арат дэри къытщыщIар! 
Ды зыхуехым дэгъэзеигъуэ 
 за щIэу дыкъыдэпщыжри, ды-
зы техьапхъэ лъагъуэр къэ д-
гъуэтыжащ. Иджы ар сэмэ-
гумкIэт здэщыIэр. 

Гъуазэ тхуэхъуам зы къуэ 
цIыкIуи дыдишауэ, дэри де-
зэшауэ, уэх гуэрым дыщхьэ-
щишащ. Жыгышхуэхэм хуэ-
егъэзыхыгъуэу дапхрыплъмэ, 
аддэ жыжьэу къуэ кIуэцIым 
жыг зэрымыт, удз кIырым 
зэщIищтэжа щIы нэщIышхуэ 
идолъагъуэ, мыдрей и нэ зым-
кIэ къуршыпс цIыкIу ще жэхыу. 

Гу лъыдотэ абы и Iуфэхэми, 
хуейм къыщхьэщыт уэзды-
гъей абрагъуэхэм я лъабжьэ-
ми цIыху гупышхуэ зэры щы-
пэкIум.

Дащыбгъэдыхьэм, фIэ-          
хъус зэтхащ, дызэрыцIы-          
хуащ. Къы  зэрыщIэкIымкIэ, 
ахэр мейкъуапэдэст, бгылъэ 
щIы пIэхэм къыщызыкIухьын 
фIыуэ зылъагъухэм я зэгу хьэ-
ныгъэм хэтхэм ящыщт. Ды-
зыIущIахэм къыджаIащ мып-
хуэдэ нэгузегъэужьы кIэм рэ 
мы щIыпIэхэм зыщап лъы-
хьынымрэ пащIын зэрамыIэр, 
удзылъэ фэхум нэху къы-

Адыгэ лъагъуэжьхэмкIэ

ГъуэгуанитI щызэхэкI щIыпIэм 

щекIыу, къыкIэлъыкIуэ ма-
хуэм Лагъуэ-Накъэ дэкI 
 лъагъуэм техьэну зэрамура-
дыр. КъызэрыджаIамкIи, дэ, 
хы ФIыцIэ Iуфэм нэхъ псын-
щIэу дынэсын папщIэ, ды-
зэрыгъуэзапхъэ зекIуапIэр 
бгыщ  хьэ лъащIэмкIэт здэ-
щыIэр.

Дызыхуэза гупым я нэ-
хъыжь Василий къыдиIуэ-
кIащ дыкъыздихьа щIыпIэм 
зыщыдгъэпсэхуу, нэху ща 
иужь дежьэжмэ зэрынэхъы-
фIыр. Дэри щIалэ къэтцIы-
хуагъащIэр къызэрытхуэса-
къыр ди гуапэ хъуащ. Арати, 
ди гупым хэтхэр дызэгуры-
Iуащ абдежым дыщетIысэхы-
ну.

Ди гъунэгъухэм зэран да-
хуэмыхъун папщIэ, тIэкIу да-
къыпыIукIуэтри, чэтэн пщы-
Iэхэр дгъэуващ. ЛэгъупыIэм-
пIэ зэфIэддзамкIэ пщэфIэн-
ри зэфIэкIауэ, дыгъэри 
къу хьэжарэ дакъэжь мафIэ-
ми дыбгъэдэсу, и гъусэхэр 
къызэхи нэри, Василий ди 
дежкIэ  къекIуэкIащ.

Уэршэрэгъу тхуэхъуари ди 
щIэщыгъуэу, жьэгу пащхьэ 

мафIэми дыщыгуфIыкIыу 
 ды зэбгъэдэсащ Мейкъуапэ-
рэ Налшыкрэ икIахэр. ЩIы-
уэп сым хуэсакъын, щIына-
лъэм ис лъэпкъхэм я тхыдэм, 
щэнхабзэм хэтщIыкIын зэ ры-
хуейм, къинэмыщIхэми жэ-
щыбг хъуху дытепсэ лъы хьащ.

Псынэпс
щIыIэтыIэм 

Пщэдджыжьым жьыуэ ды-
къызэфIэуващ. Пщы хьэщ-
хьэм къызэхэдна хьэкъу-
щыкъухэр къуршыпс къабзэкIэ 
ттхьэщIыжри, мафIэ ужьы-
хыжари зэщIэдгъэстыжащ.

Пасэу зыкъэзыужьа ди 
гъунэ гъухэми я пэщэщэныр 
ап щIондэху зэфIагъэкIати, 
къызэрехьэжьэу кIапсэ щIы-
кIэу щыдблэкIым, сэлам 
 къыдахыжри, бгым хуекIуэкI 
лъагъуэм кIыхьу зытраукъуэ-
диящ. 

Мыдрейуэ дыкъэнахэр, 
ерыс къы къэхуэбэжар «тхьэ-
рыкъуэф» Iэнэм тедгъэувэри, 
IэфIу дызэдэшхащ. АпщIон-
дэху нэхъри зыкъэзыIэта 
 дыгъэм и бзийхэр ди пащхьэ 

къит мывэ бгырыпх екIуэкIми 
дыкъэзыухъуреихь жыгхэм я 
щхьэкIэми лъэIэсащ. Тэлай 
дэкIри, IэщIэм щежэх псынэпс 
цIыкIуми, дуней нэхум зэ ры-
щыгуфIыкIыр къыуигъащIэу, 
къипщIыпщIыкIыу щIидзащ. 

Гъуэгу техьэжахэмрэ дэрэ 
жэщ кIуам зыгъэпсэхупIэ 
 тхуэхъуа «мэчанэр» ягъэда-
хэрт зи ныбжьыр илъэс щи-
тIым нэсагъэн, зэкъуэшитIым 
хуэдэу зэбгъэдэт уэздыгъей 
жыгышхуитIым. А тIум я зэ-
хуакум гъуэгу техьэрей цIы-
хуфI гуэрхэм даIулIа тетIыс-
хьэпIэ щIагъуэм гупым хэтхэм 
зыщедгъэхуэхри, дызэгуп сыс-
хэмкIэ зэдэгуэшэн щIэд-
дзащ:

 - Еплъыт иджы ар зэры-
хъум, - жытIэрт, - жыгхэм ап-
хуэдиз щаныбжькIэ, абыхэм, 
дауи, адыгэ-абазэ лъэпкъхэм 
фIэкIа мы щIыналъэм щи-
мыса лъэхъэни ялъэгъуащ. 

Ежьэжыгъуэр къыщыб-
лагъэм, гупым ди нэхъыжь 
Хьэбас зэуэ зыкъызэкъуи-
хащ: «Еуэ, мо псы уэр цIы-
кIум  деж зыщыдвгъэ-                     
гъэпскI». Хэтыт абы хуэмейр! 

ЩIыпIэ гъэщIэгъуэнщ зи 
 гугъу ищIари: псынэпсыр       
жыг гуэрэным хэкIуасэрти, 
 макъышхуэхэр иригъэщIу, 
метритI зи лъагагъ нэпкъым 
зригъэхуэхырт, и лъабжьэкIэ 
аргуэру къыщыунэхужрэ ар-
хъуанэ куухэр иригъэщIу...

«Хъункъэ иджы» щы-
жытIэм, псынэпс щIыIэ тыIэм 
дыкъыхэкIыжри, щхьэж къы-
лъысыр и плIэидзэу, гъуэгу 
дытеувэжащ.

Дяпэ ищахэм далъэ щIэ-
мыхьэурэ, лъагъуитI щызэхэкI 
щIыпIэм дынэсащ. Дыкъэу-
выIэри, Iэгъуэблагъэр къэт-
плъыхьащ. ИжьымкIэ дэгъэ-
зеигъуэ задэщ. АбыкIэщ, 
 дауи, Лагъуэ-Накъэ бгыщхьэм 
и тафэр здэщыIэр. Ауэ, дэ а 
лъэныкъуэмкIэ демыхъуэп-
сэкIыу, бгым декIуэкI лъа-
гъуэм дригъуэзэн хуейуэ 
 къыджаIати, сэмэгумкIэ зет-
тащ. ИкIи къуэладжэхэм я 
щхьэкIэхэр щызэхыхьэж 
 къущхьэзэIухуэпхъ сэтейм 
дытехьащ…

ЛЪАГЪУЭРЫКIУЭ 
Шухъыжьэ. 

КъалэныщIэхэр  яубзыхуащ

хаб зэр мелуанитIым нэс 
къызэ паудауэ ятхащ, абы-
хэм  ящыщу мелуанрэ ныкъ-
уэм щIигъур камерэхэм къы-
зэрагъэлъэгъуам и сэбэп-
кIэ. Гъуэгум зэрыщызе-
кIуапхъэ псынщIагъыр 
езыгъэлеяхэр мелуанрэ мин 
700-м щIегъу, шофер 600 
жэуапым ирашэлIащ чэфу 
рулым зэрыдэсым папщIэ, 
абыхэм ящыщу 342-р етIуа-
нэу. Автомашинэр зезы- 
 гъа кIуэхэу минрэ щитIым 
щIигъум къапщытэну яда-
къым. Мини 4-м щIигъур 
рулым дэсащ машинэр зэ-
ригъэкIуэнымкIэ тхылъхэр 
ямыIэу е IэщIахауэ. Мин 12-

рэ ятхащ гъуэгум и къы-
хуэкIуэ лъэныкъуэм те хьа уэ, 
автомашинэм и абд ж хэм 
кIыфI зыщI пленкэхэр тралъ-
хьауэ мин 20-м щIигъу про-
токолхэр ятхащ. Жэуа пым 
ирашэлIащ шофер мин 24-м 
нэс хуит зы мыщI сигналыр 
уэим зэ ращIам къы хэкIыу, 
шына гъуэншэ бгы рыпххэр 
къэгъэ сэбэ пы ным кIэ хаб-
зэм ебэ  къуащ мин 200, са-
бийхэр къешэ кIы нымкIэ хаб-
зэм щхьэ дэхыу мини 9-м 
щIи гъурэ къы зэпаудащ. 

Бэджыдэм къыхигъэщащ, 
сыт щыгъуи хуэдэу, шына-
гъуэр къызэрыкIуэр зэ ры-
зек Iуэ псынщIагъыр егъэ-

леинымрэ гъуэгум къы-
хуэкIуэм зэрыщемып лъым-
рэ зэрыарар. 

- Мы илъэсыр къызэри-
хьэрэ республикэпсо про-
фи лактикэ рейдрэ Iуэхуу         
83-м щIигъу едгъэкIуэкIащ, 
ап хуэдэуи хъыбарегъащIэ- 
пропагандэ  акцэу минрэ  
ныкъуэм  щIигъу ядедгъэ-
кIуэ кIащ  балигъхэмрэ са-
бийхэмрэ, -  жи Iащ  IэнатIэм  
и  уна фэ щIым. 

Полицэм и полковник 
Бэджыдэ Юрэ къыхигъэ-
щащ гъуэгу-транспорт къэ-
хъукъащIэхэм щыхэ-
кIуадэхэр нэхъри гъэмэ щIэ-
ным, гъуэгум тетхэм я           
узыншагъэмрэ гъащIэмрэ 
хъу мэным я къару псори зэ-
рыхуэунэтIар. 

Къэрал автоинспекцэм и 
щIыналъэ къудамэхэм я уна-
фэщIхэм хуагъэуващ ягъэ-
зэ щIапхъэу къапэщыт къа-
лэнхэр. Абыхэм я нэхъыщ-
хьэщ гъуэгу-транспорт 
къэхъу къащIэхэр гъэ мэ-
щIэныр, гъуэгухэм сабий- 
хэр щы хъу мэныр, апхуэ-       
дэуи лъэ сы   ры кIуэхэр шына-
гъуэншэу зе кIуэныр къызэ-
гъэ  пэ щы ныр. 

Шаваев Арсен къызэхуэ-
сахэм гу лъаригъэтащ 2025 
гъэм Iэмал имыIэу къызэ-
гъэпэщын зэрыхуейр Уры-
сей Федерацэм Гъуэгум зэ-
рыщызекIуапхъэ хабзэхэм 
ящыщу гъуэгум тетхэмрэ 
аварие щытыкIэмрэ ехьэ-
лIауэ хэхауэ профилактикэ 
лэжьыгъэр зытегъэщIап-
хъэхэр. 

ЗэIущIэр Iуэху гуапэкIэ иу-
хащ. Я къалэнхэм ехъу-
лIэныгъэхэр щызыIэрызы-
гъэхьа лэжьакIуэ зыбжанэм 
КъБР-м щыIэ МВД-м и 
щIыхь тхылъхэр иратащ.

УЭРДОКЪУЭ Женя. 

УФСБ-м къет

МелуанитIым 
щIигъу

хэщIыныгъэ

Тиражыр 1.359
Заказыр №185

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор нэхъыщхьэ
ЖЫЛАСЭ  Заурбэч

КомпьютеркIэ газетым и теп лъэр 
ящIащ Ныр Саидэ, Щомахуэ Ма-
рианнэ.

Сурэтхэм елэ жьар Бицу Жан-
нэщ.

Футбол

Сурэтыр  УЭЛДЖЫР Артур  трихащ.

Нобэ  ДыщэкIым  и  дунейпсо махуэщ

Лэскэн щIыналъэм Олимп джэгухэм хэтыфынухэр ща-
гъэхьэзыр сабий спорт еджапIэ къыщызэрагъэпэщауэ щы-
тащ 1977 гъэм. Иджыпсту абы спорт лIэужьыгъуибгъум щы-
хуагъасэ, псори зэхэту цIыху 950-м нэблагъэ къокIуалIэ. 
Спорт еджапIэм и унафэщIыр ДзыхьмыщI Мартинщ.

Урысей Федерацэм футбо-
лымкIэ и етIуанэ дивизио-
ным 2025 гъэм щекIуэкIыну 
зэхьэзэхуэм зыхуэзыгъэ хьэ-
зыр «Спартак-Налшыкым» 
абы и япэ Iыхьэр Къэбэр-
дей-Балъкъэрым и къала-
щхьэм къыщрихьэлIащ. 

АПХУЭДЭХЭМ и деж зэры-
хабзэу, зыгъэхьэзырыныгъэр 
къа зэрехъулIар, адэкIэ зэлэ-
жьы пхъэхэр зэхагъэкIын пап-
щIэ зэныбжьэгъугъэ зэIущIэ 
ирагъэкIуэкI хабзэщ. Ар мэ-
рем кIуам щызэхэтащ «Спар-
так» стадионым и IэрыщI губ-
гъуэм. Хэгъэрейхэм кърагъэ-
блэгъат Нэзрэн и «Ангушт»-р. 

«Спартак-Налшыкым» и 
фащэр ящыгъыу джэгур ира-
гъэжьащ нобэкIэ нэхъ лъэ-
рызехьэу къалъытэхэу гъуа-
щхьэтет Къумыкъум, гъуащ-
хьэ хъумэхэу КIэдыкIуейм, 
Гъуэ гузокъуэм, Пириевым, 
Джы назым, гъуащхьэхъумэ-
ныкъуэхэу ХьэцIыкIум, Блийм, 
Далиевым, гъуащхьауэхэу 
Мэшыкъуэм, Хьэшырым, ЛIу-
пым. Абыхэм къазэрыщыгу-
гъыр ягъэпэжащ: зэIущIэм и 
пэщIэдзэм Блий Елдар бжы-
гъэр къызэIуихащ, куэд 
дэмыкIыу ЛIуп Ислъам ар 
 игъэбэгъуащ. Бжыгъэр нэхъ 
иныжи хъуфынут, арщхьэкIэ 
ди щIалэхэм IэмалыфI зыб-
жанэ зэIэщIагъэкIащ.

Зэныбжьэгъугъэ зэIущIэхэр 
адрейхэм къазэрыщхьэ щы-
кIыр абы щынэхъыщхьэу фут-
болистхэм я щытыкIэр зэ-
рыщызэхагъэкIырщ икIи кIэух 

Налшык къалэм щыпащэ «Зэ-
щIыгъуу гъэпцIакIуэхэм  да пэ-  
щIэтщ!» лэжьыгъэм. Ар хуэу нэ-
тIащ финанс Iуэхум хэ щIы кIы-
ныр егъэфIэкIуэным, IT-щIэпхъа-
джагъэхэм щыхъу мэным.

УРЫСЕЙ МВД-м Налшык къа-
лэм щиIэ управленэм мы лэжьы-
гъэ щхьэпэр ядригъэкIуэкIащ 
школакIуэхэм, къалэм и адми-
нистрацэмрэ Кэн жэ къуажэм 
щыIэ амбулато рэмрэ я лэ жьа-

кIуэхэм. Iуэхур щекIуэкIым поли-
цейхэмрэ абы хэтхэмрэ хэплъащ 
гъэпцIэныгъэ нэхъ зызыубгъуа -
хэмрэ апхуэдэхэм интернет-сер-
висхэм зэрызыщыпхъумэ нумрэ.

Хабзэхъумэхэр зэпкърыхауэ 
тепсэлъыхьащ цIыхухэм Интер-
нет бэджыхъым къащыпэплъэн-
кIэ хъуну шынагъуэхэм, гура-
гъэIуащ гъэпцIакIуэхэм дзыхь 
зэрызыхуагъэщIыр, ягъэшы-
нэурэ трагъэгушхуэ я ахъшэр 
къыхуагъэлъагъуэ счётхэм 

иралъ хьэну. Инспекторхэм жа-
Iащ лэжьыгъэм зыщыIууа ап-
хуэдэ Iуэхухэр икIи чэнджэщ ира-
тащ банкым е къарузехьэ Iэна-
тIэхэм я лэжьакIуэу жызыIэу 
къэпсалъэхэм дзыхь хуамыщIы-
ну,  къа Iэрыхьа хъыбарыр къап-
щы тэжыну. 

- Банк зэмылIэужьыгъуэм я 
лэжьакIуэу жызыIэ пцIыупсхэм и 
псалъэмакъымрэ инвестицэ  -
хэм псынщIэу къыщыблэжьыну 
 къагъэлъагъуэхэмрэ хэщIыны-
гъэш хуэм хуокIуэ. Фигу ивубыдэ: 
банкым и лэжьакIуэхэм зэи 
къывжаIэнукъым ахъшэр «счёт 
шынагъуэншэм» вгъэкIуэну, ин-
вес тицэхэм мылъку къыщы -
блэжьын папщIэ дзыхь зы-
хуэппщI брокерым ахъшэ хуеб-
гъэхькIэ зэфIэкIкъым, - къыха-
гъэщащ хабзэхъумэхэм.

Псалъэмакъыр зыдрагъэ кIуэ-
кIахэм ягу къагъэкIыжащ уи 
аккаунтхэм я логинымрэ и паро-
лымрэ, банк картэхэм узэрихьэр 
нэгъуэщIхэм яжепIэ зэрымы-
хъунур. 

Iуэхухэм я кIэухыу полицейхэм 
памяткэхэр ягуэшри къызэхуэ-
сахэм жраIащ яIэрыхьа хъыбар 
щхьэпэмкIэ я Iыхьлыхэм, ныб-
жьэгъухэмрэ цIыхугъэхэмрэ 
ядэгуэшэну. 

УАРДЭ  Жантинэ.

КъБР и Звезднэ поселкэм щыIэ Урысей гвар-
дием и дзэ частым щекIуэкIащ дзэ къулыкъум 
хыхьэхэм тхьэрыIуэ ятыным хуэщIа Iуэху  гуапэ.

АБЫ кърихьэлIащ дзэ частым и унафэщIхэм 
ящыщхэр, Урысей гвардием и щIыналъэ управле-
нэм и Ветеранхэм я советым и тхьэмадэ Хужьо-
къуэ Руслан, дзэ къулыкъур езыхьэкIхэм я Iыхь-
лыхэр. 

- Мы Iуэхур фи гъащIэм мыхьэнэшхуэ щы-
зиIэхэм ящыщ хъунущ. Дзэ Iуэхум пыщIа псори 
нэсу зэвгъэщIэным яужь фит, пщэрылъ къыф-
щащIхэм жэуаплыныгъэ пылъу фыбгъэдыхьэ,- 
къыхигъэщащ Хужьокъуэм. 

Iуэху нэхъыщхьэр зэфIэкIа иужь щIалэхэм я 
Iыхьлыхэр епсэлъащ офицерхэм икIи зрагъэ-
щIащ абыхэм къулыкъур щрахьэкIынухэр къы-
зэрызэгъэпэщам.

БАХЪСЭН  Азэмэт.

Адыгэхэм я IэпщIэлъапщIагъэм зиу жьы-
ным куэдкIэ сэбэп къыхуэхъуауэ къы-
щIэкIынщ Хэкум и щIыуэпс хъу гъуэ фIы-
гъуэхэр. Ахэр къулейт гъуаплъэкIэ, пцIий-
кIэ, мывэрэ ятIагъуэкIэ, пхъэкIэ. Тхыдэмрэ 
хъыбархэмрэ щыхьэт зэрыте хъуэжщи, 
адыгэхэм я IэкIэ ящIа хьэпшыпхэм XVIII - 
XIX лIэщIыгъуэхэм щIэупщIэшхуэ яIащ, 
псом хуэмыдэу IэщэщIхэмрэ ды щэкIхэм - 
рэ я Iэзагъэр зыплъыхьакIуэхэмрэ сондэ-
джэрхэмрэ дуней псом щызэлъащIы -     
сырт.

ШЭРДЖЭС дыщэкIхэр адрейхэм къа-
хэщырт Iэщэхэр зэрагъэдахэ IэмалхэмкIэ. 
Къамэкъухэмрэ сэшхуэкIхэмрэ къупщхьэм 
къыхащIыкIырт, тIыбжьэм - дыжьынрэ ды-
щэкIэ гъэщIэрэщIа кумбыгъэхэр. Къэбгъэ-
лъагъуэмэ, гъущIыкIэхэм адыгэхэр елэжь 
зэрыхъурэ илъэс мини 6-м щIегъу, гъуаплъэ 
лъэхъэнэм и дыщэ-дыжьын фIыгъуэхэм къы-
щыщIэдзауэ (Къэрал Эрмитажым и гъэ-
тIылъыгъэ нэхъыфIхэм хэлъщ). Адыгэхэр 
зэрыIэпщIэлъапщIэм дыщрохьэлIэ нарт эпо-
сми - Лъэпщ и лъэщапIэм. Ауэ псом хуэмыдэу 
къагъэсэбэпу щытар дыжьынырщ. А Iуэху-
гъуэр ди лъэхъэнэми къызэрыщIэрэщIэжыр 
гуапэщ, диIэщ абы хуэIэкIуэлъакIуэ нэ-
хъыжьхэри нэхъыщIэхэри. Адыгэхэм «Ды-
щэкI» унэцIэр (дыщэм елэжь IэпщIэлъапщIэ 
жиIэу аращ) зезыхьэхэр ноби зэрахэтыр щы-
хьэт техъуэми ярейщ мы IэщIагъэр лъэпкъым 
куууэ къы зэрыдэгъуэгурыкIуам. Мы Iуэхум 
елэжьхэм ящыщ зыщ Шыкуэ Рустам. ЩIалэм 
и IэдакъэщIэкIхэр Мейкъуапэ, Черкесск, 
Ставрополь, Москва къалэхэм, Осетие Ищ-
хъэрэ-Алание, Ингуш республикэхэм ири-
гъэшэну хунэсащ, уеблэмэ абы ищIахэм щыщ 
Германиеми нэсащ. 

АтIэ, уогупсыс, щIэныгъэ щыщымыIа зэ-
манми псоми щапхъэ яхуэхъуу адыгэм къы-
дэгъуэгурыкIуа IэщIагъэм нобэ ухуеджэн 
 хуей, хьэмэрэ ди япэ итахэм хуэдэу зыхуэб-
гъэсэфыну щыт, жыпIэу. Абы и жэуапыр къы-
дет Рустам: «ДыщэкI IэщIагъэр уэр-уэру 
къыпхуэщтэну къызолъытэ, Iэмал имыIэу 
 ухуеджэн хуейуэ щыткъым. Си щхьэкIэ зэрыз-
гъэунэхуащи, университетым сызэрыщеджа 
илъэсиплIым къыщысщIам еслъытмэ, мы 
Iуэхум и пIалъэр щызгъэунэхуар Iэмэпсымэхэр 
зэзгъэпэщу елэжьын щIэздза нэужьщ. 
ЗэфIэкI гуэр сиIэмэ, абыкIэ фIыщIэ зы-
хуэсщIыр Къэбэрдей-Балъкъэрым дыщэкI 
Iэзэу исхэу Тумэхэ Аслъэнрэ Залымрэщ. Ахэр 
сэбэп къызэ рыс хуэ хъуамрэ сэ езыри мы 
лэжьыгъэм къы зэрымыкIуэу сызэрыдихьэ-
хамрэ зэхэплъ хьэжмэ, арагъэнущ си щIэны-
гъэм и лъабжьэр».

ДыщэкI IэщIагъэр Рустам къызэрыхиха 
щIыкIэр жыжьэ къыщожьэ: ар Къулъкъужын 
къуажэм къыщыхъуащ, курыт школым 
щыщIэсым гъуазджэмкIэ гупжьейм кIуэурэ 
зи гугъу къытхуищI Тумэ зэкъуэшхэр абдеж 
гъунэгъу къыщыхуэхъуащ, абыхэм я лэжьы-
гъэхэм кIэлъыплъурэ езыри IэщIагъэм те-
гушхуащ. Нобэр къыздэсым и гъэсакIуэхэр 
абы сэбэп къыхуохъу, сыт хуэдэ IуэхукIэ захуи-
гъазэми, я чэнджэщ егъуэт. Адыгэ гупсысэкIэ 

яIэу, адыгагъэ яхэлъу щытщи, IэпщIэлъа-
пщIэхэр я Iуэху еплъыкIэкIэ зэтохуэ. ЩIалэр 
зэлэжьу хъуам адыгэхэм я щэнхабзэ, гупсысэ, 
дамыгъэ яхилъхьэну хущIокъу. 

Шурэ лъэсрэ я зэхуакущ

- ДыщэкI IэщIагъэр ди лъэпкъым ижь-
ижьыж лъандэрэ къыдогъуэгурыкIуэ. Нэ-
хъыбэу зэлэжьу, хьэпшып зэмылIэужьы-
гъуэхэр зэрагъэдахэуи къызыхащIыкIыуи 
щытар дыжьынырщ, саутыр абы хэлъу. Къап-
щтэмэ, Кавказым ис лъэпкъхэм IэщэкIи фа-
щэкIи къащхьэщыкIыу, псом нэхърэ нэхъ 
 гуащIэу, жыджэру мыпхуэдэ IэщIагъэхэр 
зиIэу щытар адыгэращ. Нобэми ди Iэп-
щIэлъапщIэхэм я IэдакъэщIэкIхэр псоми къа-
хощ, я теплъэкIи я щIыкIэкIи адрейхэм хуэдэ-
къым, - къыддогуашэ Рустам и гупсысэкIэ. - 
Илъэси 10 - 15 и пэкIэ ди лъэпкъ гупсысэр 
зыхуэдамрэ иджыпсту «дыкъызэрыу шы-
жымрэ» шурэ лъэсрэ я зэхуакущ жысIэмэ, 
сыщыуэну къыщIэкIынкъым. Иджыпсту ди 
лъэпкъ IэщIагъэ, ди хабзэ жыпIэми, фIыуэ 
зыкъэдужьыжащ. ЖысIэнуращи, адыгэр и 
блэкIамрэ щыIэкIэ-псэукIэу иIамрэ щыхуе-
плъэкIыж лъэхъэнэм дыхэту къызолъытэ. 
Абы ипкъ иткIэ сэри си лэжьыгъэм кIуэ пэтми 
щIэупщIэ егъуэт. Уемызэшмэ, лэжьыгъэм 
зэрызебгъэужьын гупсысэрэ мурадрэ уиIэмэ, 
жыжьаплъэу ущытмэ, мы IэщIагъэр узы-
Iэтыфынухэм ящыщщ. Кавказми Урысейми 
къищынэмыщIауэ, уеблэмэ дуней псом абы 
ухишэфынущ. 

Iуэхур  зэрыбунэтIщ

Шыкуэ Рустам зыкъыхуэзыгъазэр мащIэ-
къым, и IэдакъэщIэкIхэм я фIагъри наIуэу 
 къегъэлъагъуэ хьэпшыпхэм уасэфI зэры-
хуагъэувым. Абы ищIа къамэм сом мини 150-
рэ, дыщэ хужькIэ щIарэ мывэ лъапIэ ису 
зэлэжьа Iэлъыным сом мин 250 я уасэщ. 

- Нэхъыбэу сфIэфIу, нэхъ сфIэгъэщIэгъуэ-
ну сызэлэжьыр къамэрэ сэрэщ. Апхуэдэуи 
сощI хьэзырхэр, цIыхубз, цIыхухъу бгырыпх-
хэр, нэгъуэщIхэри, - жеIэ дыщэкIым. - Iэлъын, 
тхьэгъу жыхуэтIэхэм адыгэ ныпыр тету сощI. 
Апхуэдэ хьэпшыпхэрщ цIыхум нэхъ яфIэ-
гъэщIэгъуэныр. Абы и щхьэусыгъуэ нэхъы щ-
хьэр, къызэрыхэзгъэщащи, ди лъэпкъ ныпыр 
я псэм щыщ Iыхьэ гуэру къалъытэу зэрыхъу-
жарщ. А дамыгъэр нобэ адыгэу зызыбжыж 
дэтхэнэми ецIыху. ИлъэсипщIыр гъащIэм 
щыщу куэд хъуркъым, ауэ абы къриубыдэу 
апхуэдэ зэхъуэкIыныгъэшхуэхэр къэхъуащ. 
Адыгэм и тхыдэкIи, и ныпкIи, и фащэкIи, и 
IэпщIэлъапщIагъэкIи фIыуэ къызэры щIэ рэ-
щIэжам ди щхьэр лъагэу дегъэIэт. Сэ къэкIуэ-
ну зэманми нэхъыбэу сызэлэжьынур адыгэ 
гупсысэ хэлъу, лъэпкъ дамыгъэхэр тету 
хьэпшыпхэр щIынращ. СыщIохъуэпс адыгэ 
тхыпхъэ зытет Iэлъынхэмрэ тхьэгъухэмрэ ду-
ней псом цIэрыIуэ щыхъуну. Iуэхум жэуа-
плыныгъэ хэлъу узэрыбгъэдыхьэм псори 
елъытащ.

БАГЪЭТЫР  Луизэ.

Адыгэр и блэкIам
щыхуеплъэкIыж лъэхъэнэщ

ГъэпцIакIуэхэм  щахъумэ

2024 гъэм Къэбэрдей-
Балъкъэрым щрагъэ-
кIуэ  кIа къызэрыхах зэ-
хьэ  зэхуэм кърикIуахэм 
япкъ иткIэ, унагъуэ 
мэкъу мэш IуэхущIапIэ-
хэм зрагъэу жьын папщIэ 
фермери  10-м ахъшэ 
грантхэр иратащ. Абы 
щхьэкIэ республикэми 
къэралми я  бюджетхэм 
сом мелуан 67-м нэбла-
гъэ къыхэкIащ.

ГРАНТХЭР зэрат щIы-
кIэм теухуауэ щыIэ хабзэм 
къы зэрыхэщымкIэ, уна-
гъуэ фер мэу къалъытэ 
мэкъу мэш, фермер Iуэху-
щIапIэхэр, унагъуэм щы-
щу абы щылажьэхэр, 
унафэщIри яхэту, цIыхуитI 
е нэхъыбэ  хъумэ.

Унейуэ зезыгъэтхауэ мэ-
къумэш, фермер IуэхущIа-

пIэхэр зиIэхэм ехьэлIа хаб-
зэхэри апхуэдэщ. Мыб-
дежми, я нэхъ мащIэрамэ, 
абы цIыхуитI щылэжьэн 
хуейщ, а псом къадэкIуэу, 
къуажэ щIыпIэхэм е цIыху 
мин 30 нэхърэ нэхъ мащIэ 
щыпсэу къалэ цIыкIухэмрэ 
жылэ хэмрэ щатхауэ икIи 
абыхэм зыщрагъэтха ма-
хуэм къы щыщIэдзауэ зэ-
ры лажьэрэ мазэ 12-м щIи-
гъуауэ щыту. 

Грантхэр зрата фермер-
хэми къалэн зыбжанэ 
ягъэ  зэщIэну къапэ-
щылъщ. Псалъэм папщIэ, 
ахэр шэсыпIэ ихьэнущ 
ахъшэр къыщрата махуэм 
щегъэжьауэ илъэситхукIэ 
зэпымыууэ лэжьэну икIи а 
пIалъэм къриубыдэу, гъэ 
къэс я хэхъуэр дэкIуейуэрэ 
«Унагъуэ фермэ» пэхуэ-
щIэм къыщыгъэ лъэгъуа 
мардэхэм нэсыну.

Дызыхыхьа илъэсми зи 
гугъу тщIа къэрал дэIэпы-
къуныгъэр тыным пащэ-
нущ. Иджыпсту абы ехьэ-
лIауэ зэрылэжьэну хаб-
зэхэр зэхагъэувэ. 

ХЬЭЩЫКЪУЕЙ  Олег.

Унагъуэ 
фермэхэм 
къахохъуэ

бжыгъэм мыхьэнэшхуэ дыдэ 
зэрищимыIэрщ. Битокъу Ти-
мур зи унафэщI «Спартак-
Налшыкым» и тренер гупыр, 
япэу къихьахэмкIэ арэзы хъу-
ри, джэгум и етIуанэ Iыхьэм 
щIалэщIэхэр къраутIып-
щхьащ, нэхъыбэм я ныбжьыр 
илъэс пщыкIубл-пщыкIуий 
фIэкIа мыхъуауэ. Ингушым 
къикIахэм ахэр, дауи, тегуш-
хуэгъуафIэ ящIащ икIи, топитI 
къыхудагъэкIыжри, зэрыте-
мыгъэкIуауэ, 2:2-уэ, лъэны-
къуэхэр зэбгъэдэкIыжащ. 

- Зэрыхуэдгъэфэщауэ, джэ-
гум и IыхьитIыр икъукIэ зэ-
щхьэщыкIащ, - жиIащ зэIущIэ 
нэужьым «Спартак-Налшы-
кым» и тренер нэхъыщхьэ 
 Битокъу Тимур. - Япэм арэзы 

дыкъищIамэ, етIуанэм теу-
хуауэ апхуэдэу схужыIэну-
къым. ДакIэлъыплъыну къид-
гъэхьа щIалэгъуалэр нэхъ те-
гушхуауэ утыку итын хуейщ, 
псом хуэмыдэу 2:0-у утекIуэу 
укъыщахыхьам деж. 

Махуэ зытхухкIэ загъэпсэ-
хуауэ «Спартак-Налшыкым» и 
футболистхэр мы мазэм и 
кIэухым къызэхуэсыжынурэ, 
зыгъэсэныгъэхэм и етIуанэ 
Iыхьэр ирагъэкIуэкIынущ. 
Абыи футболистыщIэхэм щы-
кIэлъыплъынущ икIи зэныб-
жьэгъугъэ зэIущIэхэр щыдра-
гъэкIуэкIыну я мурадщ Став-
рополь и «Агросоюз»-мрэ 
Псы  хуабэ и «Мэшыкъуэ-
КМВ»-мрэ.

ХЬЭТАУ  Ислъам.

«Спартак-Налшыкым» ерыщу зегъэхьэзыр

И гъэсэнхэм я цIэр мэIу IЭЗАГЪЭ лъагэхэр зиIэ тре-
нер-егъэджакIуэу 37-рэ, абы-
хэм ящыщу 28-м категорие 
ищхьэ яIэу, сабийхэм ядо-
лажьэ алыдж-урым бэ нэ-
кIэмрэ бэнэкIэ хуитымкIэ, 
боксымкIэ, кикбоксингымкIэ, 
зэзауэ зыхэт спорт лIэужьы-
гъуэхэмкIэ, баскетболымкIэ, 
волейболымкIэ, футболым-
кIэ, зи Iэпкълъэпкъым сэкъат 
иIэхэр спортым дегъэхьэхын-
ми гулъытэ щыхуащI.

ЕджапIэм лэжьэн зэрыщIи-
дзэрэ спорт лIэужьыгъуэ 
зэхуэмыдэхэмкIэ дуней псом, 
Европэм, Урысей Федерацэм 
я чемпионхэр мыбы ща-
гъэхьэзыращ. Абыхэм яхэтщ 
дунейпсо классымкIэ спор-
тым и мастеру 5, УФ-м спор-
тымкIэ и мастеру 35-рэ. А 
бжыгъэми къыхэхъуэ зэпытщ.

ТОМЭКЪУЭ  Iэдэм.

Болэ Алесэ Плановскэ (Ботэщей) 
къуажэм дэт етIуанэ курыт еджа-
пIэм и егъэджакIуэщ, абы и уна-
фэщIым гъэ сэныгъэ IуэхухэмкIэ, 
жылагъуэ зэгухьэныгъэхэм ядэлэ-
жьэнымкIэ и чэнджэщэгъущ, шко-
лым хэт ныбжьыщIэ театрым и 
унафэщIщ, КъБКъУ-м урысыб-
зэмрэ литературэмкIэ и къудамэм 
щIэныгъэ щызэригъэгъуэтащ.Ку-
рыт еджапIэм къекIуалIэхэр еджэ-
ным дегъэхьэхыным, творческэ 
зэфIэкI зиIэ сабийхэр къэхутэным, 
литературэр къагурыIуэу егъэсэ-
ным, хэкупсагъэм хуэущииным 
 теухуауэ бзылъхугъэм хузэфIэ-
кIыр куэд  мэхъу. Алесэ депсэлъащ 
и IэщIагъэм хэлъ щэхухэмрэ къи-
гъэсэбэп Iэмалхэмрэ теухуауэ. 

- Алесэ, егъэджакIуэ IэщIагъэр 
къызэрыхэпхам абы узэрыпэрыу-
вам  къытхутепсэ лъыхьыт.

- ЕгъэджакIуэ сыщIэхъуар курыт 
еджапIэм урысыбзэмкIэ дыщезы-
гъэджа Къалэбатэ (Къазий) Еленэ 
щапхъэ зэрысхуэхъуар арауэ къы-
щIэкIынущ. Дерсхэр хьэлэмэту ири-
гъэкIуэкIырт, урыс классикэм лъа-
гъуныгъэ худигъэщIырт, литера-
турэм дыдригъэхьэхырт. Ленэ сыхуэ-
арэзыщ, ди жагъуэ зэрыхъущи, ар 
псэужкъым.

Школыр 1994 гъэм къэзухащ. А зэ-
маным ирихьэлIэу ар школым и 
унафэщI ящIат. КъБКъУ-м сыщIэ-
тIыс хьэну экзамен щыстым щыгъуэ, 
си егъэджакIуэр си адэ-анэм ящIы-
гъуу накIуэри, сыкъыщIэкIыжу си 
Iуэху зэрыхъуам и хъыбарыр яжес-
Iэху къыспэплъащ. Аращ егъэ-
джакIуэм и лъагъуэм сытезышар.

Ещанэ курсым сыщIэсу, сэ къэ-
зуха школым урысыбзэмрэ литера-
турэмкIэ егъэджакIуэу згъэзэжащ. 
Унагъуэ сыхъури, си лэжьапIэр 
 схъуэжын хуей хъуащ, Тэрч къалэм 
дэт етIуанэ курыт еджапIэм сыкIуащ. 
ЕджапIэм и унафэщIу щыта Дадэ 
Аслъэн икъукIэ тыншу сыдэлэжьащ. 
Лэжьыгъэри, унагъуэри, еджэнри 
зэдэсхьыфырт - сыщIалэти псори 
сфIэхьэлэмэтт. ИтIанэ срагъэблэ-
гъащ а зэманым Тэрч дэта еянэ ин-
тернатым. Абы щыгъуэ щхьэгъусэми 
сыбгъэдэсыжтэкъым, цIыкIуу саби-
итI сиIэт. Гугъу сехьми, илъэс пщы-
кIузкIэ (интернатыр зэхуащIыжыху) 
сыщылэжьащ абы. Пщэдджыжьым 

щегъэжьауэ шэджагъуэ хъуху сые-
гъэджакIуэт, шэджагъуэм щIэздзэр-
ти, пщыхьэщхьэ хъуху сыгъэсакIуэт. 
Гугъу пэтми, си лэжьыгъэм гурэ 
псэкIэ сыбгъэдэтт, си щIэщыгъуэр 
икIыртэкъым, злэ жьым гукъыдэж 
къыхэсхыфырт. Си лэжьэгъухэр гу-
апэ защIэт. Илъэсий мэхъу IуэхущIа-
пIэр зэрызэхуа щIыж ри, ноби дызэ-
рощIэ, дызэхуэгуапэщ.

Интернат нэужьым, Плановскэм 
дэт етIуанэ курыт еджапIэм урысыб-
зэмрэ литературэмкIэ егъэджакIуэу 
сыкIуащ, абы нэгъуэщI IэнатIэ зэ-
хуэмыдэхэми сыщыпэрытащ. Илъэс 
етIуанэ хъуауэ ди еджапIэм и уна-
фэщIым гъэсэныгъэмкIэ, жылагъуэ 
зэгухьэныгъэхэм ядэлэ жьэ нымкIэ 
сричэнджэщэгъущ. 

- ЩIэблэр еджэным дебгъэхьэ-
хыну гугъу?

- ЩIэблэр тхылъым дебгъэхьэ-
хыныр гугъущ ди зэманым. Компью-
терри телефонри зэран хъууэ си гу-
гъэщ. Псори къызыхуэтыншэуи ди 
гугъэр хэтхыжын хуэдизу ди Iуэхур 
мыщIагъуэуи схужыIэнукъым. Нэ-
хъыжь классхэм щIэсщ IэщIагъэ 
яхуэхъунур иджыри къыхэзымыха. 
Ар си жагъуэщ, псалъэм папщIэ. Ли-
тературэм дихьэххэм я бжыгъэри нэ-
хъыбамэ нэхъыфIт. «Евгений Оне-
гин», «Война и мир», «Преступление 
и наказание», «Тарас Бульба», «Ка-

питанская дочка» тхыгъэ хьэлэмэт-
хэм дауэ узэрыдимыхьэхынур!? 
Пэжщ, гугъу хъуащ сабийхэм 
уадэлэжьэну. Ауэ дэри Iэмалхэм 
дыхуокIуэ. ЕгъэджакIуэр щапхъэ 
 хъумэ, абы литературэ тхыгъэхэм 
 теухуауэ иIэ гупсысэхэр и гъэсэнхэм 
я деж нихьэсыфмэ, и къалэнхэм 
зэрапэлъэщым и нэщэнэщ. Сыт 
егъэджакIуэм е гъэсакIуэм и къалэн 
нэхъыщхьэр жыпIэмэ, сабийр зы-
хищIэнырщ, абы и зэфIэкIхэр къи-
лъагъуфу иунэтIынырщ. Сытри гъэ-
щIэгъуэн зыщыхъухэри яхэтщ ди 
еджакIуэхэм. Ахэр куэдым щIоуп-
щIэ, загъасэ, запсыхь. 

Литературэм хузиIэ лъагъуныгъэр 
нэгъуэщIми къыхокI. БалигъыпIэ сы-
щиувэ зэманхэм усэ стхыуэ щытащ. 
Иджыри прозэ, статьяхэр сотх, газет-
хэм къыщытрезгъадзи щыIэщ. Са-
бийхэм папщIэ шыпсэ, рассказ 
 зыбжанэ сиIэщ. Ахэр урысыбзэкIи 
адыгэбзэкIи газетхэм къытрадзащ. 

Хъарзынэу къызэхъулIэхэм ящыщщ 
сабийхэр зэхьэзэхуэ зэхуэмыдэхэм 
яхуэгъэхьэзырыныр. Зэпеуэ хэзгъэ-
хьэ си сабийхэм япэ увыпIэхэр куэд-
рэ къахь.

- Курыт еджапIэм деж щылажьэ 
«Сабиигъуэм и унэтIакIуэ» проек-
три уи нэIэ щIэтщ. 

- Си къарумрэ зэфIэкIымрэ згъэу-
нэхужмэ сфIэфIу сыпэрыуващ а Iэ-
натIэщIэми. Езыр къызэрыунэхурэ 
илъэсиплI хъууэ аращ, УФ-м Егъэ-
джэныгъэмкIэ и министерствэм 
егъэщIылIа урысейпсо сабий цен-
трым дыхэтщ. Си лэжьыгъэр зыхуэ-
гъэ псар щIэблэр хэкупсэу гъэсэ-
нырщ. А IэнатIэм сызэрыпэрытым 
ипкъ иткIэ, иджыблагъэ Москва 
сыщыIащ си щIэныгъэм хэзгъэхъуэн 
IуэхукIэ. Республикэм щыщу абы 
дыкIуащ цIыху 54-рэ. ТхьэмахуэкIэ 
лекцэ гъэщIэгъуэнхэр диIащ, дерс 
щIэщыгъуэхэм дыщIэсащ. Дыху-
агъэхьэзыращ щIэблэм къэралым и 
тхыдэр, и хабзэхэмрэ и щэнхаб-
зэхэмрэ ящыдмыгъэгъупщэным, 
зыщыпсэу щIыналъэм лъагъуныгъэ 
хуаIэным хуэдущиинымкIэ Iэмалхэр 
къэдгъэ сэбэпыфу. Мы зэманым абы 
и IуэхукIэ лэжьыгъэшхуэ идогъэ-
кIуэкI. Росдетцентрым къытхур-
егъэхь мазэм къриу быдэу ди гъэсэн-
хэм дазэры дэлэ жьэну мардэхэр 
къыщыхьа тхыгъэр. «Студентхэм я 
махуэр», «Ленинград блокадэм 

къызэрыIэщIахам и махуэр», «Холо-
костым хэкIуэдахэм я махуэр» - 
абыхэм иужьрейуэ делэжьащ. 

«Сабиигъуэм и унэтIакIуэ» Iуэхум 
сы зэрыхэлэжьыхьым папщIэ рес-
пуб  ликэм Егъэджэныгъэмрэ щIэны-
гъэмкIэ, ЩIалэгъуалэ IуэхухэмкIэ и 
министерствэхэм къабгъэдэкIыу 
мызэ-мытIэу щIыхь, фIыщIэ тхылъ-
хэр къысхуагъэфэщащ. 

- Фи курыт еджапIэм щыIэ ныб-
жьыщIэ театрым уриунафэщIщ. 
Сытхэм фелэжьрэ?

- Илъэс зыбжанэ хъуауэ «Вдохно-
вение» школ театрыр си нэIэ щIэтщ. 
Хуабжьу си гур хегъахъуэ ар зэры-
диIэм, абы хэт ди еджакIуэхэр уты-
кум нэхъ тегушхуэф зэрыхъур, я 
гупсысэхэр гъэщIэгъуэну къызэ-
рызэрыкIыр, артист зэфIэкI гуэрхэри 
ягъэлъагъуэу зэрыщIадзар. Уеблэмэ 
еджакIуэхэр хэту фильм кIэщI 
цIыкIухэри тыдох. Апхуэдэу, «Взгляд 
из прошлого» зыфIэтща фильмыр 
КIыщ Мухьэдин илъэс 85-рэ зэрыри-
къуам и щIыхькIэ ирагъэкIуэкIауэ 
щыта «Чегемский родник» зэпеуэм 
лауреат щыхъуащ. Ленинград и бло-
кадэм теухуауи фильм кIэщI тетхащ. 
Зэхэгъэувэнри, къэгупсысынри, са-
бийхэм ядэлэжьэнри, фэилъхьэ-
гъуэхэр къыхэхынри си пщэ дэлъщ, 
техынымкIэ къыздоIэпыкъу си лэ-
жьэгъу Бэлэтокъуэ Рустам. 

- Иджыблагъэ Дунейпсо арт ко-
митетым щIэблэм яхэплъхьэ гъэсэ-
ныгъэм папщIэ медаль къып хуи-
гъэфэщащ.

- «Артиада народов мира» зэпеуэм 
си гъэсэнхэр хуэзгъэхьэзырат. Хъы-
джэбзиплI зэпеуэм хэзгъэхьати, дэт-
хэнэри япэ нагъыщэр зиIэ лауреат 
хъуащ. Iуэхум къыхэжаныкIахэр ща-
гъэлъапIэ пшыхьым срагъэблэгъащ 
сэри. Си гъэсэнхэм щIыхь тхылъхэр 
къызэрыратыжынур сщIэрт, ауэ сэ 
апхуэдэ гулъытэ къызэрысхуащIы-
нум хэсщIыкIIатэкъым. Арагъэнщ 
медалыр сэркIэ нэхъри лъапIэ щIэ-
хъуар. ЩIэблэр хэкупсэу зэрызгъа-
сэм, егъэджэныгъэ Iэмал щхьэпэхэр 
къызэрызгъэсэбэпым папщIэ «Твор-
ческэ щIалэгъуалэм щIыхь зиIэ я 
гъэсакIуэ» цIэ лъапIэр къысфIа-
щащ. Абы щIыгъу медалыр къызи-
тащ Дунейпсо арт комитетым и 
унафэщI Бейтыгъуэн Iэуес. 

Епсэлъар  ГУГЪУЭТ  Заремэщ.

Сабийр иунэтIынырщ егъэджакIуэм и къалэн нэхъыщхьэр

